
ዘመናዊ ሞያ ዘመናዊ ሞያ 

ገጽ  7ገጽ  7

ደቡብ - ጨ/ሚ/ትምህርቲ፡ ስሉሳዊ ዝምድና ክሕይል ኣተሓሳሲቡኣብ ዞባ ደቡብ፡ ኣብ ቀዳማይ ፍርቂ ዓመት 
ዝተመዝገበ 90 ሚእትዊት መጠን ምሕላፍ 
ናብ’ቲ ዝለዓለ ደረጃ ክብ ንምባል፡ ስሉሳዊ 
ዝምድና ቤት-ትምህርቲ፡ ወለዲን መማህራንን 
ክሕይል፡ ጨንፈር ሚኒስትሪ ትምህርቲ 
ብ17ን 18ን መጋቢት ኣብ ከተማ መንደፈራ 
ኣብ ዝገበሮ ገምጋማዊ ኣኼባ ኣተሓሳሲቡ።
ሓላፊ’ቲ ጨንፈር መምህር ህብትዝጊ ኪዳነ፡ 

ኣብ ኩሉ ደረጃታት ትምህርቲ ተጨቢጡ 
ዘሎ ዓወት ደራኺ እምበር ዘዛኒ ክኸውን 
ከምዘይግባእ ጠቒሱ፡ ብደረጃ ወለድን ክፍልን 
ዝግበር ርክባት ብዝለዓለ ክድፋኣሉ ተላብዩ።
ሱፐርቪዥናዊ ዕማማት ምሕያል፣ ኣበርክቶ 

ሕብረተ-ሰብ ምዕዛዝ፣ ብኽነት ግዜ ትምህርቲ 
ምውጋድ፣ ተገዳስነትን ጻዕሪን ተመሃሮ 
ምትብባዕ፣ ተራን ኣበርክቶን መማህራን 
ምዕዛዝ - ካብ’ቶም ብዕቱብ ዝስራሓሎም 
ምዃኖም እውን ኣረዲኡ።
ተሳተፍቲ፡ ኣብ ንኡሳን ዞባታት ዓዲ-

ዃላን ማይ-ምነን ዝርአ ዘሎ ደግሲ መርዓ 
ትሕቲ-ዕድመ ኣብ ደቂ-ኣንስትዮ ንምግታእ፡ 
ብዝምልከቶም ኣካላት ብዕቱብ ክስራሓሉ፣ 

መሰረታዊ ጽገና ዘድልየን ኣብያተ-ትምህርቲ 
ቈላሕታ ክግበረለን፣ መደባት ትምህርቲ 
ንዓበይቲ ብዝሓየለ መልክዑ ክቕጽል. . . 

ዝብሉ ርእይቶታትን ለበዋታትን ኣቕሪቦም።
ኣብ ሚኒስትሪ ትምህርቲ ዋና ዳይረክተር 

ክፍሊ ሓፈሻዊ ትምህርቲ ኣቶ ሙሳ ሑሴን 

ናይብ፡ ቅድመ-ትምህርቲ ምስ ቀዳምነታት 
ሰሪዕካ ክስርሓሉ ኣዘኻኺሩ።
ኣመሓዳሪ ዞባ ደቡብ ኣቶ ሃብተኣብ 

ተስፋጽዮን ድማ፡ ሕጽረት ኣብያተ-ትምህርቲ 
ንምፍታሕ፡ ምምሕዳር ዞባ ምስ ዝተፈላለዩ 
ኣካላት ኰይኑ ይሰርሕ ከምዘሎ ገሊጹ።

ዓለማዊ መዓልቲ ዳውን-ሲንድሮም ተዘኪራ ዓለማዊ መዓልቲ ዳውን-ሲንድሮም - 
‘21 መጋቢት’፡ “ዝዀነ ሰብ ንድሕሪት 
ኣይነትርፍ” ብዝብል ቴማ፡ ኣብ ዞባ 
ማእከል - ከባቢ ማይ-ድምነት ብመደብ 
ማእቶት ተዘኪራ።
ኣብ’ቲ ኣጋጣሚ፡ ኣቦ-መንበር ሃገራዊ 

ማሕበር ኣእምሮኣውን ምዕባለኣውን 
ስንኩላን ሌ/ኮሎኔል ብርሃነ በዂረጽዮን፡ 
ኢንታን ተነጽሎን ንምውጋድ፡ ኣብ ልዕሊ 
ምስ ዳውን-ሲንድሮም ዝነብሩን ስድራ-
ቤቶምን ግቡእ ኣጠማምታን ኣተአላልያን 
ከም ባህሊ ንምስራጽ፡ ጻዕርን ግዜን 
ዝሓትት ምዃኑ ኣገንዚቡ።
ዳውን-ሲንድሮም፡ ሕማም ዘይኮነ ሓደ 

ካብ ዓይነታት ኣእምሮኣውን ምዕባለኣውን 

ስንክልና ምዃኑ ጠቒሱ ድማ፡ ወፍርና 
- ድንጋጸን ምጽወታን ዘይኮነ፡ ክእለትን 
ፍልጠትን ብምዕጣቕ፡ ዓቕሞም ኣብ 
ዘፍቅዶ ስራሕ ምውፋር ክኸውን 
ኣዘኻኺሩ።
ኣብ ምምሕዳር ዞባ ማእከል ዋና 

ዳይረክተር ክፍሊ ማሕበራዊ ኣገልግሎት 
ኮሎኔል ገብረዮውሃንስ ወልደጊዮርግስ፡ 
ዳውን-ሲንድሮም ፈቲኻ እተምጽኦ 
ስለዘይኮነ፡ ግቡእ ኣተኣላልያን ሓልዮትን 
ክረኽቡ ምእንቲ፡ ኣብ ምብራኽ ንቕሓት 
ሕብረተ-ሰብ ብዕቱብ ክስራሕ ተላብዩ።
ኣህጉራዊ መዓልቲ ዳውን-ሲንድሮም፡ 

ብደረጃ ዓለም ንመበል 12 ግዜኣ እያ 
ተዘኪራ።

ዓሰብ - ኣብ ኣገልግሎት ትምህርቲ ዘተባብዕ ገስጋስ ይምዝገብ
ኣብ ንኡስ ዞባ ዓሰብ፡ ኣብ ብቕዓት 

ኣገልግሎት ትምህርትን ተገዳስነት ተመሃሮን 
ዘተባብዕ ገስጋስ ይምዝገብ ከምዘሎ፡ ሓላፊ 
ቤት-ጽሕፈት ትምህርቲ ኣብ’ቲ ንኡስ ዞባ 
መምህር ከሓሰ ሞጐስ ሓቢሩ።
ኣብ ዝሓለፈ 30 ዓመታት ብቁጽሪን 

ደረጃን ብተዓጻጻፊ እናዓበየ ዝመጽአ 
ተሳታፍነት ተመሃሮ ኣብ መኣዲ ትምህርቲ፡ 
ብብቕዓት እውን ካብ ግዜ ናብ ግዜ እወታዊ 

ለውጢ የርኢ ከምዘሎ ዝጠቐሰ መምህር 
ከሓሰ፡ ተሳታፍነት ተመሃሮ ደቂ-ኣንስትዮ 
ድሕሪ መባእታ ግን ከም’ቲ ዝጀመሮ 
ይቕጽል ስለዘየለ፡ ንምፍዋሱ ውሁድ ጻዕሪ 
ከምዘድሊ ኣገንዚቡ።
እኹል ቁጽሪ መማህራንን፡ ምውዳድ 

ኣብያተ-ንባብን ኣብያተ-ፈተነን፡ ከምኡ’ውን 
ኣብ ውሱን ዓይነት ትምህርቲ ዝግበር ፍሉይ 
ሓገዝ፡ ኣብ ዕብየት ውጽኢት ተመሃሮ 

ልዑል እጃም ስለዘለዎ፡ ብዝሓየለ ክቕጽል 
ምዃኑ እውን ሓቢሩ።
ስሉሳዊ ርክብ ተመሃሮ፡ ወለድን መማህራንን 

ንምሕያል፡ ከምኡ’ውን ምክትታል ወለዲ 
ኣብ ዕብየት ትምህርትን ምክትታል ደቆምን 
ክዓቢ ብቐጻሊ ዝስራሓሉ ምዃኑ ዝጠቐሰ 
መምህር ከሓሰ፡ ዕዉት መስርሕ ምምሃርን 
ምስትምሃርን ክሰላሰል፡ ተራ ኮሚቴ ወለዲ 
ኣገዳሲ ምዃኑ ኣዘኻኺሩ።

ዝኽሪ ምድምሳስ ‘ናደው እዝ’፡ ኣብ ኣፍዓበት ተጸምቢሉ
ዝኽሪ መበል 34 ዓመት ምድምሳስ 

‘ናደው እዝ’፡ ብ19 መጋቢት ኣብ ኣፍዓበት 
ብድምቀት ተጸምቢሉ።
ሰበ-ስልጣን መንግስቲ፡ ኣዘዝቲ 

ሰራዊትን ተቐማጦ ከተማ ኣፍዓበትን 
ኣብ ዝተረኽቡሉ ስነ-ስርዓት፡ ኣመሓዳሪ 
ንኡስ ዞባ ኣፍዓበት ኣቶ ኣሕመድ 
መሓመድ-ኑር ረጀብ፡ ምድምሳስ ‘ናደው 
እዝ’ ሕቖ “ካልኣይ ኣብዮታዊ ሰራዊት” 
ዝበሃል ዝነበረ ገዚፍ መግዛእታዊ ሰራዊት 
ብምስባር፡ ንቃልሲ ህዝቢ ኤርትራ ናብ 
ሓድሽን ወሳኒን መድረኽ ዘሰጋገረ ምንባሩ 
ብምጥቃስ፡ ካብ’ቲ ቅድሚኡ ዝተኻየደ 
ስርሒታት ብዓይነቱ ኰነ ኣወዳድባኡን 
ስልቱን ፍሉይ ከምዝነበረ ገሊጹ።
“ምድምሳስ ናደው፡ ንስርሒት ፈንቅልን 

ዛዛሚ ኲናትን ባብ ዘርሓወ ታሪኻዊ 
ግጥም እዩ” ዝበለ ኣቶ ኣሕመድ፡ ናጽነት 

ዓሰብ - ኣንበጣ ንምቁጽጻር ዝሕግዝ ስልጠና ተዋሂቡ
ጨንፈር ሚኒስትሪ ሕርሻ ዞባ ደቡባዊ ቀይሕ 

ባሕሪ፡ ምስ ኣሃዱ ምክልኻል ሳገምቲ ባልዓት 
ናይ’ቲ ሚኒስትሪ ብምትሕብባር፡ ኣንበጣ ኣብ 
ኣእካል ዘስዕቦ ጉድኣት ብኣጋ ንምቁጽጻር 
ዝሕግዝ ናይ ኣሰልጠንቲ ስልጠና ወዲቡ።
እቲ ካብ 4 ክሳብ 12 መጋቢት ኣብ ከተማ 

ዓሰብ ዝተዋህበ ስልጠና፡ ኣብ ባህሪያትን ስነ-

መላእ ኤርትራ ርሑቕ ከምዘይኰነ 
ንህዝቢ ኤርትራን ዓለምን ዘበሰረ ድሙቕ 
ወተሃደራዊ ስርሒት ምንባሩ ኣረዲኡ።
ኣብ’ቲ ብባህላዊ መሰናድኦታት ዝደመቐ 

ኣጋጣሚ፡ ነቲ ጽምብል ንምምዕራግ ኣብ 
ዝተኻየደ ስፖርታዊ ግጥማት ንዝተዓወቱ፡ 
ሽልማት ተዓዲሉ። 

ህዝባዊ ሰራዊት ሓርነት ኤርትራ፡ ካብ 
17 ክሳብ 19 መጋቢት 1988 ዘካየዶን 
ምድምሳስ ‘ናደው እዝ’ ዘበሰረን በርቃዊ 
መጥቃዕቲ፡ ኣብ’ቲ እዋን’ቲ ኣብ ሜዳ 
ኤርትራ ብዝነበረ ብሪጣንያዊ ጋዜጠኛን 
ጸሓፊ ታሪኽን ባዚል ደቪድሰን፡ “መዘና 
ዴን ቤን ፉ” ክብል ከምዝገለጾ ዝዝከር እዩ።

ህይወትን ኣንበጣ፡ ኣብ መቈጻጸሪ ሜላታትን 
ድሕነት ኣጠቓቕማ ጸረ-ባልዕ መድሃኒትን 
ዘተኰረ ምንባሩ፡ ኣብ ሚኒስትሪ ሕርሻ 
ሓላፊ ኣሃዱ ምክልኻል ሳገምቲ ባልዓት ኣቶ 
ቴድሮስ ስዩም ሓቢሩ።
ኣብዚ ግዜ’ዚ፡ ተርእዮ ኣንበጣ ብተዛማዲ 

ኣብ ደሓን ኩነታት’ኳ እንተሎ ዘዛኒ ከምዘይኮነ 
ዘዘኻኸረ ኣቶ ተድሮስ፡ ክሳብ ክረምቲ 
ባሕሪ ዝውዳእ ቀጻሊ ኰለላን ምክትታልን 
ክግበር፣ ሰልጠንቲ ድማ ዝቐሰምዎ ትምህርቲ 
ናብ’ቶም ኣብ ምቁጽጻር ኣንበጣ ብግብሪ 
ዝሳተፉ ሓረስቶትን ኣባላት ሓይልታት 
ምክልኻልን ብግቡእ ከመሓላልፍዎ ተላብዩ።
ኩነታት ኣየርን ሑጻን ዞባ ደቡባዊ ቀይሕ 

ባሕሪ ንምፍራይ ኣንበጣ ምቹእ ምስ ምዃኑ፡ 
ኣብ ዝሓለፈ ሰለስተ ዓመታት ብተኸታታሊ 
ተርእዮ ኩብኩብታ ኣንበጣን ካብ ኢትዮጵያ 
ዝሰገሩ ዕስለታት ኣንበጣን ከምእተኸስቱ፡ 
ጸብጻባት ሚኒስትሪ ሕርሻ ይጠቕሱ።

መጋቢት፡ ወርሒ ዓበይቲ መጋቢት፡ ወርሒ ዓበይቲ 
ግጥማትግጥማት

ሃገራዊት ጋንታ ኤርትራ ሃገራዊት ጋንታ ኤርትራ 
ኣንጸባራቒ ዓወት ኣመዝጊባኣንጸባራቒ ዓወት ኣመዝጊባ

ልቢ ኣብ ቃራናልቢ ኣብ ቃራናእቶም ኣንቃዕረርቲ  . . .እቶም ኣንቃዕረርቲ  . . .

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ    

ኣስፍሃ ተኽለማርያም
ቍ.ስ 116266 / 201820(2220)

ቦርድ ምስንዳእ
    ብርሃነ ምሕረትኣብብርሃነ ምሕረትኣብ
ዮሴፍ ሃይለማርያም

ምሉእብርሃን ሃብተገብርኤል
ኤርምያስ ገብረልዑል

ሺሃብ ኣርኣያ
ተስፋኣለም የማነ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.08214595- 200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ሰማያዊት ሓይለኣብ
ቤተልሄም ታደሰ

ለይ-ኣውት
ትንሱእ ፍስሃየ
ሳምራዊት ሃብተ

ፍርቱና ኤፍሬም 

መጋቢት - ወርሒ ዓበይቲ ግጥማትመጋቢት፡ ኣብቲ ህዝቢ ኤርትራ 
ንናጽነት ዘካየዶ ሓርነታዊ ኲናት 
30 ዓመት፡ ከምኡ’ውን ኣብቲ 
ድሕሪ ናጽነት ልዑላውነቱ 
ንምቕልባስ ዝተሃቀነ ዳግማይ 
ድፍረት፡ ደሚቑ ዝዝከር 
ወተሃደራዊ ዓወታት ዝተሓፍሰላ 
ወርሒ እያ። 
ነታ ሓንሳብ ሓራ ምስ ወጽአት፡ 
ዳግም ብሰራዊት መግዛእቲ 
ዘይተደፍረት፡ ትእምርቲ ጽንዓት 
ህዝቢ ኤርትራ ዝኾነት ናቕፋ 
ሓራ ዘውጽአ መጥቃዕቲ ህዝባዊ 
ግንባር፡ ብ22 መጋቢት 1977 እዩ 
ተፈጺሙ። ሓርነት ናቕፋ፡ ኣብ 
ግዜኡ ፍናን መላእ ህዝቢ ኤርትራ፡ 
ኣብ ውሽጢን ወጻኢን ዘዕረገ፡ 
“ሎሚ ናቕፋ ጽባሕ ኣስመራ!” 
ዝብል ተስፋ ኣስኒቑ፡ ነቲ ስዒቡ 
ብልዑል ናህሪ፡ ንሰፊሕ ከባቢታት 
ሃገር ሓራ ዝገበረ ወተሃደራዊ 
ስርሒታት 1977-1978 ዓቢ 
ድርኺት ዝፈጠረ እዩ ነይሩ። 
ከምዝፍለጥ፡ ህዝቢ ኤርትራ ኣብቲ 
ነዊሕ ሓርነታዊ ኲናት፡ ዘራያት 
እናተበራረይሉ፡ ብዘይ ዝኾነ ደገፍ፡ 
በይኑ ኣንጻር ናይ ምዕራብን 
ምብራቕን ሓያላት ዝገጠመ ህዝቢ 
እዩ። ኣብ መወዳእታ 70ታት፡ 
ሰውራ ኤርትራ፡ ነቲ ኣቐዲሙ    
ብርእሰ ሓያል ኣመሪካ ዝድገፍ 
ዝነበረ ስርዓት ሃይለሰላሰን ደርግን 
ስዒሩ፡ ናጽነት ከረጋግጽ ተቓሪቡ 
ነይሩ። እንተኾነ፡ ምስቲ ዝነበረ ናይ 
ዝሑል ኲናት ተገላባጢ ሽርክነት፡ 
ስርዓት ደርግ፡ ንኣመሪካ ራሕሪሑ፡ 
ናብ ሕብረት-ሶቭየት ብምጽጋዕ፡ 
ኣመና ገዚፍ ወተሃደራዊ ሓገዝ 
ክሰንቕ ብምኽኣሉ፡ ሚዛን ሓይሊ 
ተቐይሩ፡ መሪሕ ውድብ ህዝባዊ 
ግንባር፡ ስትራተጂያዊ ምዝላቕ 
ብምግባር፡ ካብ ኣፍደገ ኣስመራ 
ዳግም ንናቕፋ ተመሊሱ ክዓርድን 
ናብ ዝተናውሐ ቅዲ ኲናት 
ክኣቱን ተቐሲቡ። ኣብቲ ዝሰዓበ 
ብጽንኩርነቱ ሒደት መዳርግቲ 

ጥራይ ዝርከቦ ናይ ኣኽራናት 
ሳሕል ከቢድ ምርብራብ ድማ፡ 
ወርሒ መጋቢት፡ ህዝባዊ ግንባር፡ 
ዓበይቲን ወሰንቲን ወተሃደራዊ 
ዓወታት ዘመዝገበላ ወርሒ እያ። 
ኣብ መጋቢት 1984፡ ጀጋኑ 
ተጋደልቲ ህዝባዊ ግንባር፡ ኣብ 
ግንባራት ናቕፋ፡ ሰሜናዊ ምብራቕ 
ሳሕልን ባርካን ዓሪዶም ን5 
ዓመታት ድሕሪ ዘካየድዎ ብርቱዕ 
ግጥማት፡ ነቲ ኣብ ግንባር ሰሜናዊ 
ምብራቕ ሳሕል፡ ካብ ቅሮራ ክሳብ 
ቀጣን፡ 100 ኪ.ሜ. ዝንውሓቱ 
ድልዱል ዕርድታት ሃኒጹ፡ 
መግዛእቲ ንምውሓስ ዝተረባረበ 
“ውቃው እዝ” ተባሂሉ ዝጽዋዕ 
ክፋል ሰራዊት ኢትዮጵያ፡ ኣብ 
ውሽጢ 49 ሰዓታት ኣቃቢጾም፡ 
ንሰውራ ኤርትራ ካብ ምክልኻል 
ናብ መድረኽ ጃላነት ዘሰጋገረ 
ወሳኒ ዓወት ክሓፍሱ በቒዖም።
ኣብቲ ዝሰዓበ 4 ናይ ጃላነት 
ዓመታት፡ ህዝባዊ ግንባር፡ ኣብ 
ቀዋሚ ግንባራትን ድሕሪ መስመር 
ጸላኢን ብኣማኢት ዝቘጸር 
ዓበይቲን ንኣሽቱን ግጥማት 
ኣካዪዱ፡ ንሓይሊ ጸላኢ ኣጸቢቑ 
ድሕሪ ምርማስ፡ ናብ መድረኽ 
ስትራተጂያዊ መጥቃዕቲ እዩ 
ሰጊሩ። ካብ 17-19 መጋቢት 
1988 ድማ፡ ኣብ ውሽጢ 72 
ሰዓታት፡ ነቲ ኣብ ግንባር ናቕፋ 
ዓሪዱ ዝነበረ፡ ብዓይነቱ ብሉጽ 
ተባሂሉ ዝንገረሉ ሰራዊት 
ደርግ “ናደው እዝ” ኣኽቢቡ፡ 
ሓንሳብን ንሓዋሩን ሓመድ ኣዳም 
ኣልቢስዎ። እዚ መስተንክር 
ስርሒት’ዚ፡ ተጋደልቲ ህዝባዊ 
ግንባር፡ ነቲ 20,000 ዝግመት 
ምኩር ሰራዊት በታቲኖም፡ 
ካብ ሕዳይ ክሳብ መስሓሊት 
ኣስታት 100 ኪ.ሜ. ንቕድሚት 

ብምግስጋስ፡ ኣብ ኣፍዓበት 
ዝጸንሕዎም ሶቭየታውያን 
ወተሃደራዊ ኣማኸርቲ ዝማረኸሉ፡ 
እልቢ ዘይብሉ ስትራተጂያዊ 
ኣጽዋራትን ተተኳሲን ዝመንዝዕሉ፡ 
ብተመራመርቲ ታሪኽ፡ ዳግማይ 
“”ድየን-ቤን-ፉ” ተባሂሉ ዝተገልጸ 
ስርሒት እዩ ነይሩ።  
መጋቢት፡ ድሕሪ ናጽነት እውን 
ኣብ ታሪኽ ህዝቢ ኤርትራ 
ተወሳኺ ቅያ መዝጊባ እያ። ወርሒ 
መጋቢት እትዝከረሉ ናይ ድሕሪ 
ናጽነት ዝዓበየ ወተሃደራዊ ፍጻመ፡ 
እቲ ንወለዶ ገድሊ ተኪኡ፡ ሕድሪ 
ሰማእታት ዝተረከበ ኤርትራዊ 
መንእሰይ፡ ልኡላውነት ሃገሩ 
ክደፍር ንዘንቀደ ሓመድ ሓፋሽ 
ወራሪ ሰራዊት ወያነ፡ ብመዳርግቲ 
ኣልቦ ጅግንነት ገጢሙ፡ ዓቢ 
ዓወት ዝሓፈሰሉ፡ ግጥም እግሪ-
መኸል እዩ። እዚ ካብ 14 ክሳብ 
16 መጋቢት 1999 ኣብ ግንባር 
ጾሮና ዝተኻየደ ውግእ፡ ልዕሊ 10 
ኣጋር ክፍላተ ሰራዊትን ኣስታት 
100 ታንክታትን ወያነ፡ ኣብ 
ጸቢብ ቦታ ብማዕበላት ዘጥቅዕሉ 
ብርቱዕ ግጥም እዩ ነይሩ። ድሕሪ 
ናይ ሳልስቲ ጥምጥም፡ እቲ ወራሪ 
ሓይሊ ተረዂምሹ፡ ደሃይ ኩሎም 
ኣጽዋራት ምስ ሃጠመ ዝተጋህደ 
ውጽኢት ከኣ፡ ዓለም ብዓለሙ 
ዘስካሕካሓሉ መቕዘፍቲ ሰራዊት 
ወያነን መጋርያ ዝተሃሞዃ 
ታንክንታትን ጥራይ እዩ ነይሩ። 
ኣብዚ ዝተጠቕሰ ወተሃደራዊ 
ግጥማት ኮነ፡ ብሓፈሻ ኣብ ኤርትራ 
ኣብ ዝተኻየደ ነዊሕ ኲናት፡ 
ህዝቢታት ኤርትራን ኢትዮጵያን 
ዘጥፍእዎ ህይወት፡ ዘባኸንዎ ሃብቲ፡ 
ዝኸሰርዎ ግዜን ዕድላትን መግለጺ 
ኣይርከቦን። እዚ ታሪኽ’ዚ እምበኣር 
ብሓበን ጥራይ ዝዝከር ኣይኮነን። 
“እዚ ኹሉ ክሳራ ንምንታይ?” 
ዝብል ሕቶ እውን ሓቢሩ ክልዓል 
ዝግባእ እዩ። ህዝብታት ኤርትራን 
ኢትዮጵያን ዘናቚት ደምነት 
ኣይነበሮምን። ብዘይ ግጭት 
ብሰላም ተኸባቢሮም ክነብሩ 
ዘኽእሎም ባህልን ጭውነትን 
ዘለዎም እዮም። ጠንቂ ናይዚ 
ኣዕናዊ ኲናት’ዚ፡ ብቐንዱ፡ “ናጽነት 
ኤርትራ ንረብሓና ኣየገልግልን’ዩ” 
ዝሰረቱ፡ ንስርዓታት ኢትዮጵያ 
መጋበርያ ተጠቒምካ ክትግበር 
ዝተሃቀነ ግሎባዊ ስትራተጂ እዩ። 
እዚ ስትራተጂ’ዚ ብፍሽለት 
ተደምዲሙ፡ ህዝቢ ኤርትራ ብረዚን 
መስዋእቲ መሰል ርእሰ ውሳነኡ 
ድሕሪ ምርግጋጹ ከኣ፡ ዳግም 
ንወያነ ብምዕሳብ፡ ካብ ቅሉዕ ወራር 
ጀሚርካ ሕብረ-ብዙሕ ተጻብኦታት 
ቀጺሉ።
እዚ መሪር ተሞኩሮ’ዚ ሓሊፉ፡ 

መራሕቲ ኤርትራን ኢትዮጵያን፡ 
ነቲ ዝነበረ ኩነተ-ተጻብኦ ሰጊሮም፡ 
ኣብ ሓምለ 2018፡ ናብ ሓድሽ 
ምዕራፍ ዘሰጋገር ኣዋጅ ሰላምን 
ምሕዝነትን ድሕሪ ምኽታሞም 
እውን እንተኾነ፡ እዚ፡ ዞባዊ 
ሰላምን ቅሳነትን ክፈጥር ዝኽእል 

ልቦናን ንቕሓትን’ዚ ባይታ ረኺቡ፡ 
ክልቲኦም ህዝብታት ናብ ሰናይ 
ጉርብትናን ምትሕብባርን ከየምርሑ 
ዝፈጠሮ ሻቕሎት ብዝተፈላለየ 
መልክዕ በጨቕ ክብል ጸኒሑ ኣሎ። 
ኣብ ሓመድ-ድበ ናይቲ መጋበርያ 
ጃንዳ ዝተራእየ ዓቐን ዘይብሉ 
ምዕልባጥ ከኣ፡ መርኣያ ዕርገት 
ናይቲ ሻቕሎት እዩ። 
ከምዚ ናይ ወርሒ መጋቢት 

ዝኣመሰለ ድሙቕ ወተሃደራዊ 
ፍጻመታት እንዝክረሉ ኣጋጣሚታት 
እምበኣር፡ ንሓበን ጥራይ ኣይኮነን። 
እንታይ ድኣ፡ ካብ ሕሉፍ ተማሂርካ፡ 
80 ዓመታት፡ ነዚ ዞባ’ዚ ዝሓመሰ 
ግሎባዊ ጸወታ “ባዶ ድምር” 
ዘብቅዓሉ ኩነት ብምፍጣር፡ ናብ 
ሓድሽን ዝተፈልየን ናይ ታሪኽ 
ምዕራፍ ንምስጋር ዝሕተት ጻዕሪን 
ስራሕን ንምግንዛብ እውን እዩ።

(ሓርነት ናቕፋ፡ ምድምሳስ እዚታት “ውቃው”ን “ናደው”ን፡ ግጥም እግሪ መኸል)



ሓዳስ   ኤርትራ 24 መጋቢት 2022 - ገጽ 3መበል 31 ዓመት  ቁ.176

ሸባብ
ሃ ማ መ ተኤ

ሸባብ
ሞያ

ሓርነት፡ ብዝተፋላለዩ ኩርናዓት ክግለጽ 

ዝኽእል ኣምር እዩ። መንፈሳዊ ሓርነት፡ 

ቁጠባዊ ሓርነት፡ ኣእምሮኣዊ ሓርነት፡ 

ወዘተ... እናበልና በብዝርደኣና መንገዲ 

ክንገልጾ ንኽእል። ኣጠቓልል ኣቢልና “ሰባዊ 

ሓርነት” እንተበልና’ውን ንሱ እዩ። ብኻልእ 

ኣበሃህላ ድማ፡ ናይ ምሕሳብ፡ ናይ ምዝራብ፡ 

ናይ ምንባር፡ ናይ ምንቅስቓስ ወዘተ. እናበሉ 

ዝገልጽዎ ወገናት ኣለዉ። ሓርነት፡ ንነብስኻ 

በቒዕካ ምስ ከባቢኻ ተወሃሂድካ ክትነብር 

ምስ ጀመርካ ዝብጻሕ ምዕራፍ እዩ። 

ካብ ካልኦት ክነጥበካ እትጽበዮ ዘይኮነስ፡ 

ምስ ከማኻ ሰባት ተሓናጊርካ እትኸዶ 

ኩነተ ህላወ እዩ። ኣብ’ዛ ሕጂ እንሪኣ 

ዘሎና ብኸቢድ ቴክኖሎጂያዊ ውድድር 

ዝተዓብለለት ዓለም ድማ፡ ብሓርነት ምንባር 

ብቐሊሉ ከምዘይርከብ ነስተውዕለሉ ኣሎና። 

ምኽንያቱ፡ ሓርነት ንብቑዓት ሰባትን 

ሕብረተሰባትን እያ ብዝያዳ እትብጸሖም። 

ቀዳሞት ሓርበኛታት ሃገርና ብዛዕባ 

ሓርነት ሓደ ንኽትርደኦ ኣዝዩ ቀሊል ብሂል 

ኣውሪሶምና ሓሊፎም። ንሱ ድማ፡ “ሓርነት 

ይውጻእ እምበር ኣይወሃብን እዩ!” ዝብል 

እዩ። ንስኻ ባዕልኻ ሓራ ሰብ ትኸውን፡ 

ምስ ደቂ ሃገርካ ሓቢርካ ሓርነት ዘለዋ ሃገር 

ትምስርት፡ ኣብ ማእከል ኮም እናተቐመጥካ 

ሓርነት ዝስመዖ ሕብተረሰብ ትሃንጽ፡ ወዘተ 

... በቃ ኣኺልዎ እዩ። ትፈጥር፡ ትዓዪ፡ 

ትምህዝ፡ ትበቅዕ፡ ትጣበብ፡ ትበላሓት፡ 

ብዝብሉ ጣቋታት ዝተመልአ እዩ። ይወሃበካ 

ዝብል የብሉን። ነዚ መግለጺ’ዚ መሰረት 

ጌርና እንተረኣናዮ፡ መንገዲ ሓርነት ቀጣንን 

ተራርን ክትከውን ኣለዋ። ብዙሕ ዘጋጊ 

ጨናፍር ዘለዋ’ውን ኣይመስለንን። 

ከም ውልቀ ሰባት ይኹን ከም እኩብ፡ 

ኣብ’ዛ ሓንቲ ህላወና ብሓርነት ንኽንመላለስ 

እምበኣር፡ እዋኑ ዝጠልቦ ብቑዕ ሞያ ክህልወና፡ 

ምርጫ ዘይኮነ ናይ ምንባር ግዴታና እዩ 

ዝኸውን ዘሎ። ኣብ’ዛ ዓለም ነቲ ዝሓዞ ሞያ 

ኣጥቢቑ ዝሓዘን ዝበቕዐን ወገን እናሰወደ 

ከምዝኸይድ ንምርዳእ ድማ፡ ካብ ናይ’ዚ 

ዝሓለፈ ዓሰርተታት ዓመታት ታሪኽ ሃገርና 

ዝዓቢ ቀሊል ኣብነት ኣብ ጥቓና ዝርከብ 

ኣይመስለንን። ህላወ ሃገርናን ባህልናን ኣብ 

ምልክት ሕቶ ዘእቱ ኩነታት ምስተፈጥረ፡ 

ተወራረስቲ ወለዶታት መንእሰያት ኤርትራ 

ንሞያ ውትህድርና ኣጽኒዖሞ ጥራይ ዘይኮነስ 

ተራቒቖምሉ። ኣብ’ቲ ሞያ ዓብዮም ኣብ 

ምንታይ ደረጃ ከምዝበጽሑ ንምፍላጥ እቲ 

ውጽኢታት ባዕሉ ገላጺ እዩ። ነቶም ንነብስና 

ኣነኣኢስና እንርኢ ድማ፡ ናይ ሶቭየት 

ሕብረት ወይ’ውን ናይ’ቶም ገዛእትና 

ዝነበሩ ሰነዳት ምውካስ የድልየና ይኸውን 

እዩ። ብኸም’ዚ ኣቢልና ንነብስና ብግቡእ 

ክንላለያን ዓቝራቶ ዘላ ውህሉል ጸዓት 

ክንፈልጦን ንኽእል።      

እቲ መወከሲ ንሱ ኮይኑ፡ ናብ’ዚ ዘመናዊ 

እዋን ድማ ንምጻእ። ንኣብነት ኮምፕዩተር 

እትበሃል ዘመናዊት ንብረት፡ ኣብ’ዚ ዘሎናዮ 

መዋእል ኣብ ማእከል ተቐሚጣ ዘላ ቀንዲ 

መተዓየዪት እያ። ንሕና ናይ’ዚ እዋን 

መንእሰያት ንኮምፕዩተርን ባህርያታን 

ክንራቐቐሎም ድማ፡ ኣብ ቅድሜና ተዘርጊሑ 

ዝጽበየና ዘሎ ጸወታ እዩ። ምስ ኮምፕዩተር 

ተኣሳሲርና ሞያ ክንገብር እንተኽኢልና፡ 

ዝያዳ ኣፍረይትን ኣብ ዕዳጋታት ተጠለብትን 

ከም እንኸውን ርዱእ እዩ። እቲ ዝዓበየ ሕቶ 

እምበኣር፡ “ንስኻ/ንስኺ ብሓገዝ ኮምፕዩተር 

እንታይ ትገብር/ትገብሪ?” ዝብል እዩ። 

ንኮምፕዩተር ዝኸውን መቀያየሪ ሰኒዕካ ናብ 

ፍረ እንተብጺሕካ፡ ንሓደ ስራሕ ዝጠቅም 

ቀመር (software) ኣዳሊኻ ንኣገልግሎት 

ከምዝውዕል እንተጌርካ፡ ዓቢ ሞያ ክንብሎ 

ንኽእል። ኣብ’ቲ ዘዘሎኻዮ ናይ ስራሕ 

ባይታ፡ ብሓገዝ ኮምፕዩተር ጽፉፍን ስሉጥን 

ኣገልግሎት ክትቅርብ እንተኽኢልካ’ውን 

ዓቢ ሞያ እዩ። በታ ኮምፕዩተር ጌርካ፡ 

ምስ ህይወትካ ዝኾነ ምትእስሳር ዘይብሉ 

ጽሑፋት ብመልክዕ መልእኽቲ ተተቐቢልካ 

ናብ ሰባት ክተማሓላልፍ ስለዝወዓልካ ግን፡ 

ሞያ ክንብሎ ክኸብድ እዩ። ኣብ እንዳ 

ኢንተርነት ኬድካ፡ ጋንታታት ዓዲ እንግሊዝ 

ዘለውኦ ኩነታት ኣዕልል ስለዝወዓልካሉ፡ 

ንስኻ ምስ ኮምፕዩተር ምልላይካ እንታይ 

ፋይዳ ክህበካ ይኽእል? ብዘይካ ንናይ 

ስፖርት ጋዜጠኛታት። ብሕጽር ዝበለ፡ ነቲ 

ብዕላማን ብጥበብን እንዓዮ ዕዮ ኢና “ሞያ!” 

ብምባል ንጽወዖ ዘሎና። ንዕኡ ንምስላጥ 

ድማ ዘድልየና ቴክኖሎጂያዊ መሳርሒ 

ክንጥቀም ንኽእል። 

ኣብነት ንክኾነና ደኣ ብዛዕባ ኮምፕዩተር 

ኣልዒልና እምበር፡ ኩሉ ጥበብን ፍልጠትን 

ኣወሃሂድካ ዝዕየ ዕዮ ሞያ እዩ። ካብ ናይ 

ጽሬት ስራሕ ክሳብ ምሕደራ ትካላት። 

ነቲ ስራሕና ሞያዊ ዕዮ ዘብሎ፡ ብቕዓትና 

እናኣማዕበልና ማዕረ ክንደይ ምስ ግዜ 

ነሰጉሞ ዝብል እዩ። ዘመናዊ ብዝበሃል 

መለክዒታት ተለኪዑ ዝሓልፍ ፍረ ክነፍሪ 

እንተበቒዕና ሰብ ሞያ ኢና። ኣብ’ዚ ዘሎ 

ዕዳጋታት ተወዳደርቲ ሰባትን ትካላትን 

ክንፈጥር እንተኽኢልና’ውን፡ ኣብ ኣየናይ 

ዓውዲ ብዘየገድስ ሰብ ሞያ ኢና። ፍረ ዕዮና 

ድማ ናብ ወለዶታት ዝሰጋገር ኣብነታዊ 

ሓድጊ ክኸውን ይኽእል። ከም’ዚ ክንገብር 

እንተኽኢልና ከም ወለዶ፡ ኣብ ህላዌና ናይ 

ሓርነት ስምዒት ይሓድረና። ታሪኽና’ውን 

እናሓደረ ይምቅር።       

ኣብ ጉዳይ ሞያ፡ ተውህቦታትናን ውሽጣዊ 

ድሌታትናን ኣብ ምጽናዕ ክንሓምቕ 

ከምዘይብልና ተደጋጊሙ ዝወሃበና ምኽሪ 

ለባማት እዩ። “እቲ ንነብሱ ኣድቂቑ 

ዝፈልጣ ንዓለሙ ማዕረ ክንደይ ኣጸባቢቑ 

ከምዝሰርሓ፡” ኣብ ልብታትና እንተሓዲሩስ 

ደጋጊምና ሰሚዕናዮ። ናይ ቪርጂንያ ዉልፍ 

ጥቕሲ፡ “እቲ ንነብሱ ዝፈልጣ ሰብ ሓራ እዩ፡ 

ኣይስልችዎን ድማ። ህይወት ንዕኡ ኣዝያ 

ሓጻር እያ። መዓልታዊ ህይወቱ ብደስታ 

ዝተመልአ እዩ። ንሱ በቲ መንገዱ ክነብር 

ከሎ፡ ኣብ ከባቢኡ ዝነብሩ ኩሎም ድማ 

ህይወት ከም ሕልሚ ሕልፍ ትብሎም።” 

ዝብል ትሕዝቶ ይርከቦ። ኣብ ሕልሚ 

ምንባር ቀሊል እዩ። ንክዉንነት ኣንቢብካ 

ምስኡ ተመሳሲልካ ተሓቢእካ ንምንባር 

ድማ ካልእ ቅልል ዝበለ ነገር እዩ። እቶም 

ኣብ መንጎ እቲ ሕልሚን እቲ ክዉንነትን 

ዘሎ ክፍተት ከጻብቡ ዝጽዕሩ ዘለዉ ሰባት 

እዮም እምበኣር፡ ሰብ ሞያ ዝበሃሉ ዘለዉ። 

ሞያኻ ምሉእ ሞያ ዝኸውን ድማ፡ ነቲ 

እትሓስቦ ብግብሪ ክተሰንዮ እንከሎኻ እዩ። 

ብኻልእ መዳይ ክረአ እንከሎ፡ ሞያ ዝበሃል 

ክልሰ-ሓሳብ ብግብሪ ክስነ ከሎ እዩ። ምዕቡል 

ክልሰ-ሓሳብ ሃልዩካ ብግብሪ ዘይተሰንዮ 

እንተዄንካ፡ ሞያዊ ትሕዝቶ ዘለዎ ቅዉም-

ነገር ክትፈጥር ኣይከኣልን። ሓሳባትካ ክንዲ 

ዝጸረዩ ይጽረዩ፡ ንስኻ ምስ ቦታ ፍጻሜ ብኣካል 

ይኹን ብመንፈስ ርክብ እንተዘይብልካ 

ክተድምዕ ኣይትኽእልን። ብኻልእ ገጽ 

እንተረኣናዮ ኸኣ፡ ግብሪ ብዘይ ክልሰ-ሓሳብ፡ 

ቡሶላ ዘይብላ መርከብ እዩ። “ካበይ ተበጊስካ 

ናበይ ገጽካ’ኸ ትኸይድ ኣሎኻ?” ንዝብል 

ሕቶ ዝኸውን ስእለ ኣእምሮ እንተዘይሃልዩካ፡ 

ስለዝተጓዓዝካ ጥራይ ምኻድካ ትርጉም 

ክህልዎ ኣይክእልን። ስለ’ዚ ኣብ ዝኾነ 

ዓውደ ዕዮ፡ ንሓደ ዕማም ሰብ ሞያ ሓሊፎሞ 

እዮም ክበሃል እንተኾይኑ፡ ምውጣንን 

ምትግባርን ተሳንዮም ክኸዱ ግድነታዊ 

እዩ። ምኽንያቱ፡ ኣእምሮ ብዘይ ኣካል ዋጋ 

የብሉን፡ ከምኡ’ውን ኣካል ብዘይ ኣእምሮ 

ግኡዝ ነገር እዩ።   

ሞያን ሞያ ምህላውን ክበሃል ከሎ፡ ሓደ 

ሰብ ወይ ጉጅለ ንሓደ ብዓይነቱ ዝተወሰነ 

ስራሕ ንምዕማም ዝጥቀመሉ ፍሉይ ጥበብ 

ወይ ክእለት ጌርና ክንወስዶ ንኽእል። 

ንዝተደልየ ሞያ ንምጥራይ ድማ ዝተፈላለየ 

ኣገባባትን ጻዕርታትን ይካየድ። እቲ ዝበለጸን 

ኣዝዩ ግዜ ዝቑጥብን ኣገባብ ኣመዓባብላ 

ሞያ፡ ዕድመ ንእስነትካ ምስ ትምህርትን 

መጻሕፍትን ብምሕላፍ ዝመጽእ እዩ። 

ብዙሕ ክፋል ናይ ሕብረተ-ሰብ ድማ 

ንነዊሕ እዋን ኣብ ሓደ ዝተወሰነ ዓይነት 

ስራሕ ምስ ክኢላታት ብምስራሕ ናይ 

ተመኩሮ ሞያ ክውንን ይኽእል። ገለ ድማ 

ካብ ከባቢኡ፡ ማለት ኣባላት ስድራቤቱ፡ 

ኣዕሩኽቱን ዝንቀሳቐሰሎም ቦታታትን 

ንዝረኽቦ ሓበሬታታት ኣተኩሮን ትዕዝብትን 

ሓዊሱ ናብ ሞያ ክቕይሮም ዘጸግም 

ኣይኮነን። ብዝተፈላለየ ኣገባባት ንእነዋህልሎ 

ሓበሬታታት፡ በብግዚኡ ዝዓሙቕ 

መጽናዕትን ትዕዝብትን ብምግባር ናብ ሞያ 

ክንቅይሮ ንኽእል።

ካብ’ዚ ልዕል ክብል ዝተጠቕሰ 

መንገዲታት፡ እቲ ዝሓጸረን ዘተኣማምንን 

ኣገባብ ምምዕባል ሞያን ሞያውነትን፡ 

ኣብ ዕድመ ንእስነትካ ምስ ትምህርቲን 

መጻሕፍቲን ምምሕዛው እዩ። ብፍላይ እቲ 

ትመሃረሉ ስርዓተ ትምህርቲ ካብ ውሽጣዊ 

ፍልቀታዊ ምዕባለ ናይ’ቲ ሕብረተሰብ 

ዝመንጨወ እንተኾይኑ፡ ትምህርቲ ንሓደ 

መንእሰይ ኣደልዲሉ፡ ሃናጺ ዜጋ ይገብሮ። 

ንሓደ ወዲ ዕስራ ዓመታት መንእሰይ ልክዕ 

ከም ወዲ ሓምሳ ዓመታት ሽማግለ ንዓለምን 

ንስራሕን ኣዳቒቑ ከምዝፈልጥ ይገብሮ። በዚ 

መሰረት፡ ሓደ ብምሁራን ዜጋታት ዝተነድቀ 

ሕብረተሰብ፡ ሓይሊ ጸዓቱ ብልዕሊ ዕጽፊ 

ከምዝዓቢ ክንርዳእ ንኽእል። ጸዓት ምውሳኽ 

ድማ፡ ፍርያት ምውሳኽ ማለት እዩ። 

ትካላት ብምሁራን ኣካላት ዝእለዩን 

ዝምእዘኑን እንተኾይኖም፡ ኩሎም ኣብያተ 

ዕዮታት መዓልታዊ ኣብ ምህዞን ምዕባለን 

ይጽመዱ። ኢንዱስትርያዊ ውድድር 

ይውንጨፍ። ብትምህርቲ ዝተሃንጸ ሞያ፡ 

ነቲ ዜጋ ነብሰ ምትእምማኑ ከምዝዓቢ 

ስለዝገብሮ፡ ንእሂን ምሂን ድሉው ይኸውን። 

ኣብ’ቲ ሞያኡ ማእከል ጌሩ መጻሕፍቲ 

ምንባብን ምሕዳስን ዘዘውትር እንተኾይኑ 

ድማ፡ ሊላይ። ኣብ’ዛ ዓለም ሰፊሕ ቀላይ ናይ 

ፍልጠታት ከምዘሎ ስለዝፈልጥ፡ ብትሕትና 

ክመላለስ ንቡር እዩ። ግድን ንዓይ ንበይነይ 

ዘይሰማዕክሙኒን ዘይተኣዘዝኩምኒን ኢሉ 

ፈንጠርጠር ዘብል ምኽንያት የብሉን። 

ምኽንያቱ እቶም ንመሳርሕቶም ሰባት 

ክመልኩ ዝደልዩ፡ ነብሰ ምትእምማን 

ስለዝጎድሎም እዮም ተዋስኦታት ዘብዝሑ። 

ኣብ’ቲ ሞያ ምትእምማን ዘይብሉ ሰብ እዩ፡ 

ንሰባት ክመልኽን ከጉባዕብዕን ዝርከብ።     

ኣብ’ዚ ዘሎናዮ እዋን፡ ሓደስቲ ፖለቲካዊ 

ተርእዮታት ኣብ ከባቢና ንዕዘብ ኣሎና። 

ኣብ’ዚ ሓድሽ መድረኽ፡ ንሕና ከም 

ሕብረተሰብ ካብ ኲናትን ወረ ኲናትን 

ወጺእና ናብ ሰላምን ወረ ልምዓትን 

ክንሰግር፡ ኩሉ ኣብ’ዚ መድረኽ’ዚ 

ንኽንበጽሕ ከቢድ ዋጋ እናኸፈለ ዝመጸ 

መንእሰይ ዝጽበዮ ሓቂ እዩ። መድረኽ 

ክቕየር ከሎ ድማ፡ ምቕያር ናይ ኣቃውማ 

የድሊ። እቲ መድረኽ ዝጠልቦ፡ ሓድሽን 

ኣሰጓሚን ኣተሓሳስባ የድሊ። ብዝሓለፈ 

እዋናት “ሓሊፉ!” እናበልካ ምምራር ዘይኮነ፡ 

ምስ ሓድሽ መድረኽ ምሕዳስ የድሊ። እቲ 

ነዚ ዝሓለፈ መድረኽ ካብ ዘይንቡር ናብ 

ንቡር ዘሰጋገረ ኣእምሮና፡ ናብ’ቲ ንቡር ናይ 

ልምዓት ኩነተ ህላዌ ተመሊሱ፡ ካልእ ናይ 

ልምዓት ተኣምር ክፍጽም ግዜ ይጠልበና 

ኣሎ።

ኣቶ ወልደኣብ ወልደማርያም ንብዙሕ 

ካብ ሕቶታትና ዝኸውን መልሲ 

ገዲፎምልና ካብ ዝሓለፉ ሓርበኛታት ሃገርና 

ሓደ እዮም። ገለ ካብ ትሕዝቶ ጽሑፋቶም፡ 

ንሰብን ንትምህርቲን ዘተኣሳስር ምዕዶ 

ንመንእሰያት ኤርትራ ብምባል ዝተዳለወ 

ኣለዎ። ብትምህርቲን ሞያን ዝበሰለ 

መንእሰይ ማዕረ ክንደይ ንነብሱን ንሃገሩን 

ዘሐብን ዜጋ ከምዝኸውን የአንፍት። እቲ 

ምሉእ ትሕዝቶ ንዘዝመጸ ወለዶታትና 

ከገልግል ዝኽእል ኮይኑ፡ ኣብ ሓደ ክፋሉ 

ጽሙቕ ኣቢልካ እዚ ዝስዕብ ሓሳብ ይርከቦ፥ 

“ፍልጠትን ጥበብን ዘይደሊ፡ ንጊዜ 

ንእስነቱ ከኣ በብዓይነቱ ዝኾነ ቅልነት 

ኬሕልፎ ዚደሊ መንእሰይ፡ ንሃገሩ የፍቅር 

ኢዩ ኺበሃል ኣይክኣልን፡ ኣይግብኦን ከኣ። 

ኣብ ሃገርካ ዘሎካ ፍቕርን ምእዛዝን፡ ኣብ 

ጊዜ ውግእን ፈኸራን ጥራይ ኪግለጽ 

ኣይግብኦን። ኣውራ ኣውራስ ኣብ ጊዜ 

ሰላምን ድሓንን፡ ኣብ ንብረትካን ኣብ 

ኣካይዳኻን፡ ኣብ ትምህርትኻን ኣብ ዕዮኻን 

ኢዩ ኺግለጽ ዚግብኦ።” ይብል።

እቲ ጽሑፍ በዚ ዘብቅዕ ኣይኮነን። ምሁር 

ዝበሃል ሰብ ከመይ ዝኣመሰለ ምዃኑ 

ንምብራህ ቁሩብ ውርድ ኢሎም ድማ፥

“ክቡራን መንእሰያት ደቂ ኤርትራ፡ 

ትምህርትን ጥበብን ፍተዉ። ንረብሓ 

ርእስኹም ኢልኩም ጥራይ ዘይኮነስ ስለ 

ክብረትን ዕብየትን ሃገርኩም ኢልኩም 

ትምህርትን ጥበብን ፍተዉ። 

 ሀ. ነፍሳውያን ሰባት ኪገብረኩም ዚኽእል 

ትምህርቲ ጥራይ ኢዩ።

 ለ. ምስ ዝኾነ ይኹን ካልእ ሰብ 

ኬመዓራርየኩም ዚኽእል እውን ትምህርቲ 

ጥራይ ኢዩ።” 

ድሕሪ ምባሎም ነቲ ነፍሳዊ ሰብ ዝብልዎ 

ከመይ ዝበለ ምዃኑ ንኸብርሁ ከኣ፡

“ነፍሳዊ ሰብ ማለት፡ ንጽቡቕን ንኽፉእን 

ፈላልዩ ዚፈልጥ ኣእምሮ ዘሎዎ ሰብ ማለት 

ኢዩ። ከምኡ’ውን ‘ነፍሳዊ ሰብ’ ማለት፡ ነቲ 

ጽቡቕ ፈሊጡን መሪጹን ተቐቢሉን ኣብ 

ግብሪ ንምውዓሉ ክእለት ዘለዎ፡ ነቲ ክፉእ 

ከኣ ፈሊጡስ ንምውጋዱን ንምድርባዩን 

ክእለት ዚህቦ “ፍቓድ” ዘሎዎ፡ ማለት ጎይታ 

ርእሱ ዝኾነ ሰብ ማለት እዩ።”

በቲ ናይ’ዞም ኣቦ ኣበሃህላ ጌርና 

ክንድምድሞ። ትምህርቲ ንሰብ ነፍሳዊ ሰብ 

ዝገብሮ እንተኾይኑ፡ እቲ ነፍሳዊ ሰብ ዝፍጽሞ 

ተግባራት ድማ፡ ኣቐዲምና ትርእዮታት ናይ 

ውሽጣዊ ሓርነት ብምባል ዝጠቐስናዮ እዩ። 

ትምህርቲ ናብ ሞያን ሞያውነትን ይወስድ። 

ሞያ ሃልዩካ ሃናጺ ዜጋ ምዃን ድማ፡ ናብ 

ሓርነት ይወስድ።    

እንጅ. ምሉእብርሃን ሃብታይ

ዘመናዊ ሞያ 
መሰረት ንሓርነት መንእሰይ!

ጴጥሮስ ተፈሪጴጥሮስ ተፈሪ

ወዘተረፈወዘተረፈወዘተረፈወዘተረፈ
እቶም ኣንቃዕረርቲ ቀያሕቲ ኣኻውሕ!መሳጢ ትርኢት ካብ ዘለዎም 

ኣደነቕቲ ቦታታት ዓለምና ሓደ እዩ። 
ኣብ ኮሎራዶ - ሕቡራት መንግስታት 
ኣመሪካ ዝርከብ ኰይኑ፡ ሎሚ ህዝባዊ 
መናፈሻ ኰይኑ ኣሎ። 
 እዚ ተፈጥሮኣዊ ድንቂ ቅርጺ-

መሬት እዚ፡ ፈለማ “ቀይሕ፡ ከውሒ 
ኮራል” ተባሂሉ ይጽዋዕ ነበረ። ጸኒሑ 
ኣብ ነሓሰ 1859፡ ከተማ ኮሎራዶ 
ንምድኳን ዝተሓጋገዙ ዝነበሩ፡ ናብ’ቲ 
ስፍራ ዝበጽሑ ክልተ ዳህሰስቲ፡ 
ነቲ ቦታ ምስ ረኣዩዎ - ኤም ኤስ 
ቢች ዝተባህለ ሓደ ካብኦም “ርእሰ-
ቦታታት ናይ ጀራዲን ቢራ” ክብል 
ጸወዖ። ጀራዲን ቢራ ዝብሃል ቦታ፡ 
ብልሙድ ኣብ ክፉት ቦታ - ቢራን 
ካልእ ባህላዊ መስተታትን መግቢን 
ዝእንገደሉ፡ ብሙዚቃን ካልእ 
ጸወታታትን ዝተሰነየ ምዝንጋዕ 
ዝካየደሉ መናፈሻ እዩ። ቢች ከኣ፡ 
እቲ ቦታ ምስ ዘለዎ ጽባቐ፡ ንከምኡ 
ዝመቸአ ኰይኑ ስለዝተራእዮ እዩ 
ከምኡ ክብል ዝጸወዖ። 
 እንተዀነ፡ እቲ ምስኡ ዝነበረ 

መንእሰይ ዳህሳሲ ብጻዩ፡ ራፉስ ኬብል፡ 
በቶም ንእለት ዝጸድፍዎ ዝመሰሉዎ 
ንሰማይ ዘንቃዕረሩ ኣኻውሕ፡ 
ብፍርሒ እናኣንቀጥቀጠ፡ “ኣይፋል፡ 
እዚ ብቑዕ ጽባቐ ስራሕ ፈጣሪ እዩ። 

ሕዛእቲ ኣእማንና. . .
ወዲ-ሰብ ኪኖ እቲ ብባህርያዊ መንገዲ፡ ባዕሉ ሓሲቡ ንኣእማን ኣብ ረብሓኡ ከውዕሎም ካብ ዝጅምር 2.5 ሚልዮን ዓመታት 

ኣቑጺሩ ኣሎ። ተጠቃምነት እምኒ እናዓበየ ብምምጻእ ከኣ፡ ኣብ ኣምኒ ዝምርኰሳ ኢንዱስትሪታት ክሳብ ምምስራት ተበጺሑ። 
ኢንዱስትሪ እምኒ እቲ ዝጠንተወ ኢንዱስትሪ ክኸውን ክኢሉ። ይኹን’ምበር፡ ዘይምዕሩይ ምዝመዛ ኣእማን፡ ኣብ ኣከባቢ ዓቢ ዕንወት 

ከውርድ ተራእዩ። ጫካታት ኣእማን፡ ልክዕ ከም ኣትክልቲ ኣብ ኣከባቢ ዝህልዎ ግደ ቀሊል ኣይኰነን። ንእንስሳታት መዕቈቢኦም 
ኣግራብን ጐዳጉዲን ጥራይ ኣይኰኑን፡ ብዓቲታት እንኰላይ እዮም። ብዓቲታት ከኣ መብዛሕትኦም፡ ካብ ኣእማን ዝቘሙ እዮም። 
ካብ ፍግረ-መሬት ዝከላኸል እውን ኣትክልቲ ጥራይ ኣይኰነን፣ ኣእማን እውን ንመሬት ገጥ ኣቢሉ ብምሓዝ ሓመድ ንኸይከይድ 

የጽንዖ፣ ከም ጋራዲ ኰይኑ ይዓግቶ እዩ። ብተወሳኺ፡ ኣእማን መልክዕ መሬት እዮም፡ መልክዕ መሬት ከኣ ኣካል ቱሪዝማዊ 
መስሕብ። በዚ ከኣ ኣካል ቁጠባዊ እቶት ይገብሮ። 
ተመሳሳሊ ምስ’ቲ ናይ ኮሎራዶ ፍሉይ ቅርጺ ኣደዃኹና መሬት፡ ሓያሎ ሃገራት ኣለዋ - ነቲ ብዝተፈላለየ ቅርጺ ጫካታት ኣእማን 

ዝመልአ መሬተን፡ ናብ ዓለም ዘጠምት - ከም ስፖርት ዝኣመሰለ መስሕብ ኣብ ከባቢኡ ብምምዳብ፡ ኣብ መዓላ ቱሪዝማዊ ባይታ 
ዘውዕላኦ። 
 ኣብ ሃገርና፡ ሓያሎ ብጫካታት ኣእማን ዝተሸፈነ ቦታታት ኣሎ። ኣብ ተጠቃምነት እምኒ ብምዕቡል ደረጃ እውን፡ ሰናፋት 

ኣይኰንናን። እቲ ተጠቃምነት ከኣ እናወሰኸ ዝኸይድ እምበር ኣይነከየን። ብዘይካ’ቲ ብትካላዊ መንገዲ ዝግበር ዕደና፡ ብውልቂ 
ንዘቤታዊ መዓላ ጥበብ ብዘለዎ ኣገባብ ይዕደን እዩ። ረብሓታት ኣእማን ኣብ ኣከባቢ እናጐሰኻ ዝግበር እንተዀይኑ ግና፡ ኣማስያኡ 
ኣይጽቡቕን። 
ስለ’ዚ ብኹሉ ዓይነት ዝጠመተ ቅጥዒ እንተደኣ ተመሪሑ እዩ ዝጸበቐ ዝኸውን። እቲ ከየስተብሃልካሉ በብቑሩብ ዝግበር ዕንወት 

እዩ - እቲ ኣብ መወዳእታ ሃሳዪ ዝኸውን።

ምኽሪ ዓበይቲ ንልቦና!
ቀደም እዩ - ሓደ ኣቦ ንወዱ ጸጽብቑ 

ምኽሪ ብመንገዲ ምርቓ ክህቦ ደለየ‘ሞ፡ ጸዊዑ 
“እዚ ወደይ፡ ሓይሊ ከም ጻጸ፡ ግርማ ከም 
ለይቲ፡ ምኽኒት ከም ሰበይቲ ኣይኽላእካ” 
ክብል መረቖ። ነዚ ዝሰምዐ ቈልዓ፡ “ኣነስ 
ኢዱን እግሩን ኰይነ እናተኣዘዝክዎን 

ስለ’ዚ ኣታኽልቲ መላእኽቲ እዩ 
ክብሃል ዘለዎ” ክብል መለሰሉ‘ሞ፡ 
እቲ ስም ንሱ ኰነ - ጋርደን ኦፍ 
ዘ ጎድስ። 
 እቲ ቦታ፡ ብቐያሕቲ ኣኻውሕ 

ዝተዓብለለ ኣቃውማን ኣደዃኹናን 
እዩ ዘለዎ። እዚ ቅርጺ’ዚ፡ ሓደ እዋን 
ኣብቲ ከባቢ ብዘጋጠመ መሬታዊ 
ምንዋጽ፡ ከም ዝተኸስተ እዩ ዝግመት። 
 እቲ ቀጢን ሰማይ ከንቁር ዝደለየ 

ዝመስል ነዋሕቲ ኣዕኑድ-መሰል 
ኣኻውሕ፡ ንኽትርእዮ ዘህንን እዩ። 
ብቐሊሉ ክትርድኦም ዘይትኽእል 
ዝተፈላለዩ መልክዓት እውን ኣለዉ 

ኣብ ውሽጢ’ቲ ቅርጺ። 
 ሄለን ሃንት ጃክሶን ዝተባህለት ናብኡ 

ዝበጽሐት ጸሓፊት፡ “ኣብ መንጎ ቅርጹን 
ዓቐኑን ክትርደኦን ዘይክትርደኦን 
ትኽእል ዝተፈላለየ ኣኻውሕ ኢኻ 
ትጠዋወ። ኩሎም ቀያሕቲ እዮም። 
ኩሎም ከኣ ምንቅስቓስ ዘይብሎም 
ጸጥ ዝበሉ። ኰይንዎም ዘዘው ዝበሉ 
ዘገርሙ ኣኻውሕ” ክትብል ጽሒፋ 
ነይራ። 
ብስነ-ህይወታውን ስነ-ምድራውን 

ብዙሕነትን ጽባቐን ዝልለ፡ ንበጻሕቲ 
መስሕብ ዝዀነ መሬት ቀያሕቲ 
ደናጉላ። ብእግሪ፡ ኣብ ፈረስ ተወጢሕካ 

ክትዛወሮ ኣመና ዝምስጥ ስፍራ። 
ንገለ ገለኦም ብጥበብ ክትሓኹሮም 
ዝህቡኻ ባህታ እምብዛ ደስ ዘብል 
እዩ። ብሓያሎ ሸነኹ፡ ተፈታውነት 
ምስ ዘትረፉ ተበጻሕቲ ቦታታት 
የስርዖ። ባህርያውነቱ ንኸየጥፍእ 
ዝግበረሉ ምክንኻናት፡ እቲ ዘለዎ 
ጽባቐን ስሕበትን ሒዙ ንኽቕጽል 
ዝሓገዙዎ ረቛሒታት ክኸውን 
እንከሎ፡ ብተፈጥሮኡ ብኣኻውሕ 
ስለዝቘመ ከኣ፡ ብማይን ንፋስን 
ካብ ምብሕጓግን ምብራዝን ክድሕን 
ኣኽኢልዎ።
 ከተማ ኮሎራዶ እውን፡ ዝግባእ 

ምሕደራን መሳለጥያን ገይራትሉ 
እያ። ምስኡ ብዝሳነ ናይ ምሕኳር 
ጎቦን ካልእ ብዘይካ ብጉዕዞ እግሪን 
ፈረስን፡ ብኣውቶቡስ ብመንገዲ 
ኣላለይቲ እናተዘንተወልካ ዝኽየድ 
ጉዕዞ ኣለዎ። ካልእ ከም ትምህርታዊ 
መደብ፡ ናይ ፊልም መደብን ካልእ 
ዝተፈላለየ መዘናግዒታትን ዘለዎ 
ፍሉይ መደብ ብምውዳድ፡ ከም’ቲ 
ኣብ “ሽሮ ጠስሚ” ዝብል ብሂል ሃገርና 
ንምሩጽ ዝያዳ ከም ዝምረጽ ገይራቶ። 
ብኸመይ ከምኡ ኰይኑ ከምዝቘመ 
ምስሉ ዘርኢ፡ ኣብ ነፍሲ-ወከፍ 20 

ደቒቕ ዘይሩ ዝምለስ ፊልም እውን 
ገለ ካብቲ ኣካል እቲ መደባት እዩ። 
ብሳላ እዚ ከኣ፡ ዓመታዊ ክሳብ ክልተ 
ሚልዮን በጻሕቲ የአንግድ። 
 ብተወሳኺ፡ ካብ ሓምለ 2013 

መምስ ወቕቱ ብዝሳነ ሰዓታት ምብጻሕ 
ገይራ ስለዘከፋፈለቶ፡ ምቹእነት 
ከምዝህልዎ ኰይኑ። እነሀት ከኣ ብሳላ 
እዚ ዘዛው ቀያሕቲ ኣእማን፡ ዓመታዊ 
ሚልዮናት ዶላራት ብምሕፋስ ኣብ 
ቁጠባኣ ሓያል ደገፍ ረኺባ ትዕንገል 
- ከተማ ኮሎራዶ።

እናኣገልገልክዎን እንከለኹስ፡ ከም’ዚ ኢሉ 
ክረግመኒ. . .” በለ’ሞ ኣርሒቑ ጠፍአ።
ምስትውዓል ኣብ ኣተረጓጒማ ምርቓኡ 

ደኣ ጐዲልዎ እምበር፡ ኣብ ካልኡስ ንፉዕን 
ትኩርን ጓሳ እዩ ዝነበረ። ኣብ ዝኸዶ ከኣ 
ንትኩርነቱ ዘስተውዓሉ ስድራ፡ ጥሪቶም 

ክጓሲ ምስኣቶም ዓሰባ ቈጸርዎ። ክነብር 
ክነብር ወዮም ዘዕሰብዎ ኣቦ-ስድራ፡ ካብ 
ኩነታቱ ብዓል ጥሪትን ዋናን ምንባሩ 
ስለዝተገንዘቡ፡ ሓደ ምሸት ኣብ ገበላ 
ኰይኖም እናዕለሉ፡ ስለምንታይ ካብ ቤቱ 
ወጺኡ ምስ ሰብ ተዓሲቡ ክነብር መሪጹ 
ሓተትዎ። 
ንሱ፡ ላዕልን ታሕትን ዘይብላ፡ ብሰሪ 

መርገም ኣቦኡ ምዃኑ ሓበሮም። “እንታይ 
ክብል እዩ ረጊሙካ?” በሉዎ። ነተን 
ዝተመረቐን ግና ከም መርገም ዝቘጸረን፡ 
“ሓይሊ ከም ጻጸ፡ ግርማ ከም ለይቲ፡ 
ምኽኒት ከም ሰበይቲ ኣይኽላእካ” ዝብላ፡ 
ዘርዚሩ ገለጸሎም። ወዮም ሓታቲ ኣቦ፡ “እዚ 
ወደይ፡ እዚ ደኣ መዓስ መርገም ኰይኑ፡ 
ኣቦኻ ሰፍ ዘይብል ብሉጽ ምርቓ እኮ እዩ 
መሪቑካ” ክብሉ መለሱሉ።
እንተ ንሱ - እቲ ፈለማ ዝሰምዖ ሽዑ 

ኰይኑ እናተራእዮ፡ ንዖኦም እውን ብነድሪ 
ጸርጸር እናበለ መለሰሎም - ኣይተቐበሎምን። 
ነድሪ ዝተሓወሶ መልሲ ዝሰመዑ ኣቦ፡ 

ናብ’ታ ኣብ ቅድሚኦም ዝነበረት ጉንዲ 
እናኣመልከቱ፡ “ኣይፋልካን እዚ ወደይ፡ 
ሕጂ ንስኻ ይትረፍ ልዕሊ ሚዛንካ፡ ኪኖ እዛ 
ጉንዲ እዚኣ ተሰኪምካ ክትኣቱ ኣይትኽእል 
ኢኻ። ጻጸ ግና ልዕሊ ክብደቱ ጸይሩ እዩ 
ንገዝኡ ዝኣቱ። ዋላ እውን ልዕሊ ክብደቱ 
ንዝዀነ ኣብ መንገዲ ንዝሞተ ብጻዩ ዝገበረ 
ገይሩ ተሰኪሙ ንቤቱ ይምለስ እምበር፡ ሬሳ 
ብጻዩ ኣብ በረኻ ኣይሓድግን እዩ። ኣቦኻ 
ከኣ፡ ነዚ ኣስተውዒሉ እዩ ሓይሊን ጥበብን 
ጻጸ ዝተመነየልካ። 
እቲ ግርማ ከም ለይቲ ዝበለካ ከኣ፡ 

ንኣብነት ናብ’ዛ ንዮው ትበርህ ዘላ ሓዊ፡ 
ከም እዋን ቀትሪ - ነዚ ኩሉ ጠሓሒስካ 
ሕጂ ክትከዳ ትኽእል - ኣይትኽእልን። 
ምኽንያቱ ግርማ ለይቲ ተፈራሒ፡ ረዚን 
እዩ። ከምኡ ስለዝዀነ ከኣ’ዩ ኣቦኻ፡ ግርማኻ 
ተፈራሒ ክኸውን ኢሉ ከምኡ ኢሉካ። 
ብዛዕባ እታ ሳልሰይቲ እውን፡ ሓደ 

ነገር ክነግረካ እየ’ሞ ንስኻ ድማ ግድን 
ትትግብራ። ነዛ ሰበይቲ (ንብዓልቲ እንዳኦም) 
ዕትሮ ከተሐንግጣ እንከሎኻ፡ ከይፈራሕካ 
ግድን ኣብ’ዚ ኣፍልባ ትንክፍ ኣብላ። 
ብድሕሪኡ እቲ ዝኸውን ክትርእዮን 
ክትሰምዖን ኢኻ በሉዎ።
ወዲ፡ ንንግሆኡ ሰበይቲ ንሩባ ማይ 

ከምጽኣ ክኸዳ ብድድ ኣብ ዝበላሉ፡ ዕትሮ 
እናኣሰከመን እንከሎ፡ ከም’ቲ ዝተባህሎ 
ኣብ ኣፍልበን ትንክፍ ኣበለን። ስንብድ 
ኢለን ከኣ “እወይ!” በላ። ብደገ ኣብ ገበላ 
ዝነበሩ ሰብኣይ - “እሂ’ቲ ደሓን ዲኺ?” 
ተወከስወን። “ደሓን እየ’፡ እዛ ዕትሮስ ኣብ 
መንጎይን ኣብ መንጎ እዚ ወዲን ስብር ኢላ 
ነይራ” መለሳሎም። 
እቲ ወዲ ናብ’ቶም ሰብኣይ ምስ ተመልሰ፡ 

ርኢኻዮዶ እቲ ምኽኒት፡ ሰበይቲ ከነዓዕብ 
ንዝኽእል ሕማቕ ነገር እውን ምኽኒት 
ኣይትስእነሉን። ተሃዊኻ ንያዕያዕ ኣይትህቦን። 
ምኽኒት ሰበይቲ ልቦና እዩ። ኣቦኻ ኣኽእሎ 
ምኽኒት ከም ሰበይቲ ክህልወካ ዝመረቐካ 
እምበር ሕማቕ መመኽነዪ ኢሉ ኣይኰነን 

ረጊሙካ። ልቦናዊ ምኽኒት ንኽትክእል 
እዩ ክብሉ ኣረድእዎ። ቈልዓ፡ ስምዒቱ 
ተተንከፈ፣ ሳንጣኡ ኣልዒሉ ድማ ንኣቦኡ 
ይቕረ ግበረለይ ኢሉ ክሕግዞ ነቐለ። 
የግዳስ ዓዲ ብዝኣተወ፡ ኣቦኡ ነተን 

ዝሓደገሉ ጥሪት ክጓሲ ውዒሉ ገዛ ኣትዩ 
ምስ ድኻሙን ሕማሙን ተመሊሱ ነታ 
ጸላም ምራኽ ካብ’ቲ ተኣሲራትሉ ዝነበረት 
ከምጽኣ ምስ ተመልሰ፡ ኣብ በረኻ ከም 
ዝሞተ ተነግሮ። እምብዛ ጐሃየ፡ ብዕሽነት 
እናተሓቐየ ኣብ ጣዕሳ ነበረ። ስለ’ዚ ወላዲኻ 
ዝህበካ ተግሳጽን ምኽሪን ብግቡእ ምርዳኡ 
- ካብ ንዓኻ ንላዕሊ ዝሓስቦ ጽቡቕ ምንዮት 
የብሉን።

ሎሚ ኣብ ERI-TV 
ሰዓት	   መደብ
12፡00	    ሃገራዊ መዝሙር
12፡02	    HOW IT’S MADE
12፡30	    ዜና ትግርኛ
12፡50	    ዜና ስፖርት
12፡55	    ውድድር ሓፈሻዊ 
          ፍልጠት ቡያ 5ይ ክፋል
13፡30	    ዜና ዓረብ
13፡45	    ዕላል ጥበባት
14፡15	    FILM 
15፡35	    TECH INSIGHT
16፡15	    ናትራን 1ይ ክፋል
17፡00	    ዜና ትግርኛ                                                                       
17፡15	    ደርፊ  
17፡30	    ዜና ዓረብ                                                                            
17፡40	   መደብ ናትራን 2ይ ክፋል 
19፡25	    ፊዮሪና
20፡00	    ዜና ትግረ
20፡15	    ፊልም  ጆርጆ
21፡00	    ዜና ትግርኛ
21፡25	   ተኸታታሊ ፊልም ማጨሎ
22፡00	    ዜና ዓረብ
22፡15	    መደብ  ዳህሰሳ  
22፡30	    ዜና እንግሊዝ
22፡40	    እትመት ሲት- ኮም

ሩፍታሩፍታሩፍታሩፍታ
ጥዑምዝጊ ተስፋይጥዑምዝጊ ተስፋይ
tum.tes.88@gmail.com

ልቢ ኣብ ቃራናመኣዛ፡ ናብ ቆጸራኣ ክትከይድ ኣለዋዶ 
የብላን ምውሳን ስኢና፡ ኣብ ዝነበርቶ ኰይና 
ተማትአት። ሕርቃን ኣብ ዓንቀራ እዩ 
በጺሑ። ከም’ቲ ዝነበረቶ ኩነተ ኣእምሮ፡ 
ምስ ሲልቫና ክትበኣስ እንተ ዘይኰይና፡ 
ሃዲኣ ክትዘራረብ ኣይትኽእልን እያ። 
ቀስ ብቐስ ግን ንነብሳ ኣረጋጊእ፡ ዋላ 
ሓንቲ ከም ዘይረኣየት ኰይና ንሲልቫና 
ከተገርሃ ብጉርሒ ናብ ቆጸረኣ ኣበለት። 
ሰላምታ ተለዋዊጠን። 
“ምስ ረኣኹዋ ደመይ ፈሊሑኒ። ግን 

ሲልቫና ክትፈልጠኒ ኣይደለኹን። ገጸይ 
ምስ ረኣየት ‘ደሓን ዲኺ ደኣ፡ እንታይ 
ዄንኪ ኣለኺ?’ ኢላትኒ እናተጨነቐት።
‘ዋላ ሓንቲ ኣይኰንኩን’
‘እንታይ ዋላ ሓንቲ ኣይኰንኩን - ደኣ 

እርእየኪ እንድየ ዘለኹ’
‘ምስ ገዛና እየ ተዃርየ፡ ከም ኣመሎም 

ድማ ጀሚሮሙኒ’
‘ዘይትሰምዕዮም ኣቲ መኣዛ። ቀስ 

ኢልኪ ተረዳድእዮም። ምስኡ እንተ 
ተላለኺ እንታይ ኣለዎ ድዩ? ባህ እንተ 
ዘይበለኪ ኸኣ ኣይፈተኹዎን ትብልዮም. 
. .’ 
‘ክላለዮ ተዘይደለኹኸ’
‘እንታይ ትፈልጢ - ክትፈትውዮ 

እውን’ኮ ትኽእሊ ኢኺ?’ 
‘ክነግረኪ እንዶ ግዳ፡ ኣማን ሰብ ሰዲዱ 

ክንዘራረብ ደልየ ኣለኹ፡ ኢሉ ቆጺሩኒ 
ኣሎ። ተካይድኒ ዲኺ?
‘ዋእ. . . ተጸሊልኪ ዲኺ! ተሓጺብካ 

ናብ ጭቃ! ደሓር ክትፈልጢ ገለ 
ሓሲቡልኪ ኣሎ እምበር ናይ ጥዕና 
ኣይኰነን’
‘እንታይ ከይገብር ፈሪሕኪ? እንታይ 

ከም ዝብለኒ እሰምዖ። ‘ብኣገዳሲ ጉዳይ 
እየ ደልየኪ ዘለኹ’ ይብል ስለ ዘሎ 
ንመወዳእታ ግዜ ክረኽቦ እደሊ ኣለኹ. 
. .”
‘ዘይተባህለ - ሓሳዊ በልዮ - ንሱ ደኣ 

እንታይ ኣገዳሲ ጉዳይ ክህልዎ፡ ኣነ 
እንግረኪ ኣለኹ፡ ክትጠዓሲ ኢኺ። ሰኺሩ 
መጺኡ ገለ እንተ ገበረኪ ተጣዒስኪ 
ትመልስዮ ከይመስለኪ። ፍቕሪዶ ገለዶ 
ከይትብልኒ፡ ብዛዕባ መጻኢ ህይወትክን 
ስድራኽን ሕሰቢ’ 
ብውሽጠይ ድማ ‘ፈሊጠኪ ኣለኹ’ 

እየ ዝብላ ዘለኹ። ኣብ መወዳእታ፡ 
እቲ ቆጸራ ንጽባሕ ስለ ዝዀነ ሓሲበሉ 
ክሓድር’የ ኢለ ነቲ ነገር ክዓጽዎ ደለኹ። 
ሲልቫና ግን፡ ‘ናይ ብሓቂ ኣገዳሲ ጉዳይ 
እንተ ሃልዩዎ ቅድም ኣነ ክረኽቦ እየ። 
ድሓር ኩነታቱ ርእየ ንዓኺ እነግረኪ 
እምበር፡ ንስኽስ ኣይትረኽብዮን ኢኺ’ 
ኢላትኒ። 
‘ብሓንሳብ ንኺዶ እምበር። ኣብ ከተማ 

ኢዩ ቆጺሩኒ ዘሎ፡ ኣብ ማእከል ህዝቢ 
እንታይ ከይገብረኒ እዩ! ጽባሕ ንራከብ 
ጥራይ ብሓንሳብ ኢና ንኸዶ’
‘ኦኦኦኦኦኦ. . .’ 
መኣዛ፡ በቲ ሓደ ወገን ቅንኢ 

ተሰሚዑዋ፡ በቲ ካልእ ድማ ትምሕቲ 
ስለ ዝወጠራ፡ እንታይ ከም እትገብርን 
ከም እትብልን ኣይተረደኣን። ንሲልቫና 
ምስ ኣማኑኤል ደው ኢላ ከም ዝረኣየታ 
ብምግላጽ “ሓሳዊት ኢኺ” ኢላ 
ከተዋርዳ መንፈሳ ደፋፍኣ። እንደገና 
ድማ፡ ምስጢር ክልቲኦም ጽቡቕ ገይራ 
ምስ ፈለጠት ኣፋ መሊኣ ክትዛረብ ከም 

ራብዓይ ክፋል

ዝሓይሽ ሓሰበት። ተንሲአን ካብ’ታ ገዛ 
ክወጽኣ ከለዋ ድማ ‘ንኣማን ረኺብክዮ 
ትፈልጢዶ?’ ክትብል ሓተተታ። ሲልቫና 
ግን  ከም ዘይሰምዐት ትም በለት። ደጊማ 
“ዝበልክኒ ሰሚዕክኒዶ? ክትብል ሓተታ። 
“እወ ሰሚዐኪ”
“እንታይ ዄንኪ ደኣ ዘይትምልስለይ?”
“እቲ ሕቶኺ እምበር ገሪሙኒ!”
እንታይ ኰይኑ እዩ ዝገርመኪ?”
“እንታይ ክረኽበሉ ነዚ ከምኡ ኢልኪ 

ትሓትትኒ”
“ከም ኣጋጣሚ ማለተይ እየ”
“ርኢኽዮ ትፈልጢ ዲኺ ዘይትብሊ 

ደኣ ረኺብክዮ ትፈልጢ ዲኺ ትብልኒ?” 
“ሕቶይ ባህ እንተ ዘይበለኪ ደሓን 

ግደፍዮ”
“ንስኺ እምበር ዘይሕተት ትሓትቲ 

ዘለኺ?” 

“እንተ ሓተትኩኺ እንታይ ጸገም 
ኣለዎ ድዩ?”
ሲልቫና፡ ትም ኢላ። ናይ ሲልቫና 

ስቕታ ንመኣዛ መሊሱ ኣቃጸላ። ግና 
ሽዑ እውን ዝረኣየቶ ንኽትዛረብ ውሽጣ 
ይህውጻ’ኳ እንተ ነበረ፡ ብጻዕሪ ዓበጠቶ። 
ሓንትን ናይ ነዊሕ ዓመታትን መሓዛኣ 
ሲልቫና እያ። ምስ ሲልቫና ምቅይያምን 
ምፍልላይን ኣፍርሓ። ምስ ወለዳ 
ተዃርያ፡ ምስ ኣማን ተፈላልያ፡ እታ 
ሓንቲ ዝተረፈታ ናይ ቀረባ መማኽርታን 
መደዓዓሲታን ሲልቫና እንተ ርሒቓታ 
ህይወት ከም ዝጽልምታ ሓሰበት። ናበይ 
ምዃነን ከይተረደኣ፡ ብሓሳብ ተዋሒጣ 
እናሰጎመት ከላ፡ “ሓንቲ መዓልቲ ምስ’ዚ 
ዝኸፈለልና ወዲ ከላልየኪ እየ። ጠባዩ፡ 
መልክዑ፡ ንጓል ዘለዎ ክብረት እንተ 
ተርእይዩ ምገረመኪ ነይሩ!” በለታ 
ሲልቫና። 
“ከምኡ ምስ በለትኒ፡ ‘እዛ ጓል እዚ 

እንታይ እያ ትደልየኒ ዘላ!’ ኢለ ተገሪመ። 
ስለ’ዚ ድማ ተስፋ ዘቝርጽ መልሲ ክህባ 
ወሲነ። ‘‘ክኸውን ይኽእል እዩ፡ ክንዲ 
ኣማን ግን ኣይመጽእን እዩ’ በልኩዋ። 
‘ብውሑዱ ክነግረኪ’ሞ፡ እንደገና 

ሓሲብኪን መርሚርክን ምስ ኣማን 
ኣወዳድርዮ። እንተ ወሓደ መስተ 
ኣይሰትይን፡ ኣይዝሙን፡ ቍማር ክጻወት 
ኣይውዕልን፡ ሕጂ ኣማን ድዩ ዝሓይሽ 
ወይስ እዚ ዝብለኪ ዘለኹ ወዲ?’ ምስ 
በለትኒ፡ ካብ’ቲ ብዛዕባ ኣማን ዝተዛረበቶ 
ተበጊሰ ‘እዚ ትብልዮ ዘለኺ ወዲኸ፡ 
ሓቀኛ እንታይነቱ ከም ዘይሓብኣልኪ 
ብምንታይ ተረጋግጺ?’ በልኩዋ። 

‘ስለ ዝፈልጦ’
‘ኣበይ ትፈልጥዮ’
‘ዋላ’ኳ ሌላና ሕጂ እንተ ዀነ፡ ብርሑቕ 

ግን እፈልጦ እየ’ 
‘ከም’ቲ ዝበልክዮ ኣማን ዕዋላ ምዃኑ 

እዚ ኩሉ ዓመታት ዘይፈለጥክዮስ፡ ነዚ 
ኣብ ውሽጢ ሓደ ወይ ክልተ ወርሒ 
ዝፈለጥክዮ ሰብ ተጣቢቕክሉ’ 
‘ንሱ ደኣ ኩሉ ነገር ተኸዊሉ ይገብሮ 

ስለ ዝነበረ ንኽትፈልጦ ግዜ ክወስድ 
ግድን እዩ። እዚ ግን ሓቀኛ ባህርያቱ 
ኣይሓብእን እዩ?’
መኣዛ፡ ካብ ሲልቫና ብቑዕ መልሲ ስለ 

ዘይረኸበት፡ ገለ ተልእኾ ከም ዝተዋህባ፡ 
ወይ ድማ ናይ ግዛእ-ርእሳ ዕላማ ሒዛ 
ትደፋፍኣ ከም ዝነበረት ርጉጽ ወሰደቶ። 
ስለ’ዚ ድማ ኣብ ዝሓጸረ እዋን ብሜላ 
ከተረጋግጽ ከም ዘለዋ ኣመነት። ናይ 

ወላዲኣ መጠንቀቕታ ትዝ ምስ በላ 
ድማ’ ንሲልቫና ብጽቡቕ ተፋንያ ናብ 
ገዝኣ ኣምርሐት። ክሳብ ገዝኣ እትበጽሕ፡ 
ርክብ ኣማኑኤልን ሲልቫናን እንታይ 
ክኸውን ከም ዝኽእል ኣሰላሰለት። 
“ባባ ኣብ ገዛ ኮፍ ኢሉ ተዳልዩ እዩ 

ጸኒሑኒ። ንዒ ኮፍ በሊ ምስ በለኒ፡ ቀሊል 
ነገር ከም ዘይከውን ተረዲኡኒ እዩ። ‘ክሳብ 
ሕጂ፡ ውላደይ ዄንኪ ኢኺ ትስምዕኒ 
ነይርኪ። ውላድ ንውላዱ ከማን ኣዝየ 
ዝፈትወኪ ውላደይ። ሕጂ ግን ጋኔን 
ደዪቡኪ ኣሎ። ሓሚምኪ እንተ ሃሊኺ 
ንገርና’ሞ ማይ ጨሎት ከነሕጽበኪ። 
‘ብጥዕናይ እየ ዘለኹ’ ትብሊ እንተ 
ሃሊኺ ግን፡ መንገዲ ስሒትኪ ስለ ዘለኺ 
ተመለሲ። ንዓና ወሊድና ንዘዕበናኪ 
ወለዲ፡ ከም ጨርቂ እንዲኺ ቆጺርክና፡ 
ሎሚ ግን መደምደምታ ክንገብረሉ 
ኢና’ በለኒ። 
‘ተዘራሪብና ወዲእና እንዲና ባባ?’
‘ደድሕሪ ሓደ መዕበያ ዝበደሎ ዕዋላ 

ሎኽሎኽ ንኽትብሊ ዲና ተሰማሚዕና? 
ከምኡ እንተ ዀይኑ ስምምዕና፡ ወይ 
ድልየትኪ ከምኡ እንተ ዀይኑ፡ ምሉቕ 
ኢልኪ ካብ’ዛ ገዛይ ወጺእኪ ምስኡ 
ኺዲ. . .’ 
‘ከመይ ገይርካ ዕዋላ ትብሎ ባባ፡ ኣበይ 

ርኢኻዮ? ኣበይ ትፈልጦ?’ 
‘ኣቦኺ ምዃነይ ረሲዕክዮ ዲኺ? 

ውላደይ ኣበይ ትወድቕ ከም ዘላ 
ዘይመሚ ብሃም መዓስ ኰይነ! እሞ ድማ 
ንዓኺ ኡፉኡፍ ኢለ ዘዕበኹኺ ሓንቲ 
ጓለይ! ካበይ ዘምጻእክዮ ድፍረት እዩ’ዚ! 
ዓይነይ ከተንቍርኒ ደሊኺ!’

“ኣፈይ መሊአ ከይካትዖ፡ ምናልባት 
ከም’ዚ ሲቫና ዝነገረትኒ ዘረባኡ ሓቂ 
ከይከውን፡ በቲ ሓደ ወገን ድማ ምስ ኣማን 
ስለ ዝተረሓሓቕና፡ ‘ጉዳይና ንወድእ 
ወይ ኣራኽብኒ ከይብለኒ’ ካበይ ከምጽኦ 
እየ ኢለ ሰጊአ። ስለ’ዚ ከይመለስኩሉ 
ትም ኢለ። ባባ ግን ሓዲኣ ከጥልላ ስለ 
ዘንቀደ፡ መልሲ ክህቦ ተጸብዩኒ”
‘እንታይ ደኣ ትም ኢልኪ - መልሲ’ባ 

- ሓቂ እንተ ሃልዩኪ ተዛረቢ’ ኢሉ ኸኣ 
ኣዋጠረኒ። 
“እንታይ ክብሎ ከም ዘለኒ ኣንተ 

ሓሰብኩ ክመጽኣለይ ኣይከኣለን። 
መውጽኢ ምስ ሰኣንኩ፡ ኣቐዲመ 
ዘይሓሰብኩሉ መልሲ ሂበዮ። ምኽንያቱ 
ባባ ምሒር ሓሪቑ፡ ኣዒንቱ የፍርሓኒ 
ነይረን። ንኸይሃርመኒ ኣይኰንኩን 
ፈሪሐ። ግን ምስ ባባ ከይባተኽ ኢለ’የ። 
‘እንታይ’ሞ ክዛረብ፡ ‘ኣይከውንን’ዩ’ 

እንተ ኢልካ፡ ዝበልካዮ ይኹን። ኣነ ንዓኻ 
ከቐየመካ ኣይደልይን እየ ባባ። መሲሉኒ 
እምበር ንዓኻ ክብድል ኢለ ዝገበርኩዎ 
ኣይኰነን። ስለ ዝበደልኩኻ ድማ ይቕረ 
በለለይ’ በልኩዎ። ይገርመካ’ዩ. . ‘ከብዲ 
ወላዲ’ ክብሉዎስ ሓቆም እዮም። ባባ 
እንታይ እዋን ገጹ በሪሁ፡ እንታይ እዋኑ 
ተጣዒሱ እንድዒ. . . ክነግረካ ኣይክእልን 
እየ። ሕቑፍ ኣቢሉ ኣብ ደረቱ ኣጸጊዑኒ። 
‘መኣዛ ጓለይ፡ ካብ ኩላትኩም ደቀይ 
ኣብሊጸ እየ’ኮ ዝፈትወኪ። እቲ ኩሉ 
ዝበልኩኺ ድማ ከይትዕቀፊ ኢለ እምበር፡ 
ኣባኺ ጨኪነ መዓስ ኰይነ፡ ሕጂ ኸኣ 
እንቋዕ ናብ ልብኺ ተመለስኪ እምበር 
ዝሓለፈ ሓሊፉ እዩ. . .’ ኢሉ ብዙሕ 
ጥዑም ዘረባ ምስ ተዛረበኒ፡ ንሱ ድማ 
ይቕረታ ሓቲቱኒ. . .”
ኣቦኣ ኣመና ተሓጒሶም። ወላዲታ 

እውን እቲ ብስራት ምስ ተነግረን፡ 
ከይተረደአን ዕልልታ ደርጒሐን ሓቚፈን 
ሰዓማኣ። ቤቶም ናይ በይና ኣውደኣመት 
ከም እተብዕል፡ ድምቕምቕ በለት። መኣዛ 
ግን ሕርኽርኽ ዝብል ስምዒት ነበራ። ምስ 
ኣቦኣ ብሰናይ ምስ ወደአት ፍኹስ እንተ 
በላ’ኳ፡ ናይ ልባ ስለ ዘይነበረ ግን ሳዕቤኑ 
ክትጸሮ ከም ዘይትኽእል ተፈለጣ። እቲ 
ብቐንዱ ዘስግኣ ዝነበረ፡ ድልየት ወላዲኣ 
ክትመልእ እንተ ዀይና፡ ምስ ኣማን 
ጨሪሻ ክትባተኽ ስለ ዝነበራ፡ ከምኡ ድማ 
ወለዳ ናብ ዝሓረዩዎ ክትወድቕ ምዃና 
እዩ። ልቢ ወላዲኣ ኣረስሪሳ ከተብቅዕ፡ 
ድልየታ እተማልኣሉ መንገዲ ከም 
ዝተዓጽወ ብምውሳድ ብሽዓ ተጣዕሰት። 
“ንጽባሒቱ ባባ ‘ተዛዊርና ንምጻእ’ 

ኢሉ ናብ ከተማ ሒዙኒ ወጽአ። ኣነ’ኳ 
ድልየቱ ክመልእ ኢለ እምበር ባህ 
ኣይበለንን። ንቝሩብ ግዜ ዕረፍቲ እደሊ 
ነይረ። ዕረፍቲ ካብ ዘረባ መርዓን ሓዳርን 
ማለተይ እየ። ባባ ሒዙኒ ክወጽእ ከሎ 
ብዛዕባኡ ከም ዝዛረበኒ ከይተሓልመ 
ዝተፈትሐ እዩ ነይሩ። ኣብ ካፈ ኣቲና 
ዘድልየና ምስ ኣዘዝና፡ ዘረባ ጀሚሩለይ። 
ፈለማ ነቲ ዘሕለፍናዮ ሓርጎጽጎጽ ክንርስዖ 
ከም ዘለና፡ ንጽቡቐይ ክብል ከይደቀሰ 
ከም ዝሓድር. . .” ኣስፊሑ ተዛሪቡኒ። ኣነ 
ድማ ተሸቑሪረ እሰምዖ። ቀስ ኢሉ ናብ 
ዘድልዮ ጉዳይ ኣትዩ። ከም’ቲ ኣቐዲሙ 
ዝበለኒ፡ ጥዑይ፡ ወዲ ዓበይቲ፡ ብዓል ሃብቲ 
ምዃኑ ዘርዚሩ፡ ምስኡ ሓዳር ክገብር 
ምርጫኡ ከም ዝዀነ ድሕሪ ምንጋር፡ 
ናተይ ሓሳባት ሓቲቱኒ። 

ናተይ ሓሳባት ምሕታቱ፡ ግዜ ምእንቲ 
ክረክብ ከም ጽብቕቲ ዕድል ገይረ 
ቆጺረያ። ‘ባባ - ካብ’ዚ ዝጸናሕኩዎ 
ጭንቀት ህድእ ምእንቲ ክብል ቍሩብ 
ግዜ ሃበኒ። ምሳኻን ምስ ማማን 
ብምኩራየይ ተጨኒቐ እየ ነይረ። 
ስለ’ዚ ቍሩብ ተጸበየኒ። ሕጂ ብዛዕባ 
ሕጸ ብዛዕባ መርዓ ክሓስብ ዝኽእል 
ኣይመስለንን’ በልኩዎ።
‘ደሓን ርግእ ኢልኪ ክትሓስቢ ግዜ 

ከም ዘድልየኪ ንዓይስ መዓስ ጠፊኡኒ። 
ግን ጓል 20 ዓመት ከም ዝዀንኪ 
ኣስተውዕሊ። ጓል ኢኺ ድማ’ በለኒ። 
‘ባባ ንሓንቲ ወርሒ ጥራይ ዕድል ሃበኒ’ 

ኢለዮ። ባባ ባህ ከም ዘይበሎ ተዓዚበዮ እየ። 
ግን እንደገና ናብ ጭቕጭቕ ከይንኣቱ 
ኢሉ ግዲ ዀይኑ፡ በዚ ተሰማሚዕና. . .”
መኣዛ፡ ካብ’ታ ዕለት ኣትሒዛ ውሽጣ 

ተረበሸ። ንገዛእ-ነብሳ እንታይ እየ ዝገብር 
ዘለኹ እናበለት ትሓትት። ንኣማን 
ክትዝክር ከላ፡ በቲ ሓደ ፍቕራዊ 
ህይወቶም እናተራእያ ትደፋነቕ፡ በቲ 
ካልእ ድማ፡ ንሰለስተ ዓመታት ዝኣክል 
ዘኽበራ፡ ዝሓለየላ፡ ንምርጫኣ ኣኽቢሩ 
ዝተጸበያ ኣማን ክትጠልሞ ምዃና 
እናሓሰበት ትጕሂ። ነዚ እናኽትዝክር፡ 
ገበን ዝገበረት ኰይኑ ይስመዓ።
“ንጽባሒቱ ፋዱስ፡ ሲልቫና ናብ ገዛና 

መጺኣ። ዝተፈልየ ናይ ሓጎስ ስምዒት 
ርእየላ። ፍሽኽፍኽ እናበለት ምስ 
ሰዓመትኒ ‘መሓዛይ መዓረይ ሎሚ እታ 
ናይ ብቐዳማይ ክንደግማ ኢና’ በለትኒ። 
‘እንታይ ናይ ብቐዳማይ?’
‘ኣብ ደገ ኢና ንምሳሕ’
‘መን ዝኸፍሎ?’ ኢለ ሓቲተያ። ከም 

ዝሓለፈ ከፈልቲ ስለ ዝሓዘት እያ እምበር፡ 
ወሪዱዋ ንሳ ካበይ ከተምጽኦ። 
‘ኣቲ. . ዝኸፈለ ይኽፈሎ፡ ቀያይሪ 

እንዲ ግዳ፡ ወዮ ተረኺቡስ ብዛዕባ ከፋሊ 
ትጭነቒ!’ በለትኒ፡ ሕራይ ከም ዝብላ ከም 
ውዱእ ወሲዳ። ኣነ’ሞ ኣብ ውሽጠይ 
ገይረዮ እምበር፡ ሕርቕ እየ ኢለ። ካብ 
ከምኡ ወዲ ከምኡ ክርሕቕ ኢለ ናይ 
ወርሒ ዕረፍቲ ሓቲተተስ ንሳ ድማ 
ናብኡ ክትመልሰኒ. . .”
‘ስምዕኒ ሲልቫና፡ ኣነ ብዓቕመይ እየ 

ዝነብር። ኣወዳት ክኸፍሉለይ ኢለ ከተማ 
ኣይወጽእን እየ። ድሕሪ ሕጂ እዛ ዘረባ 
እዚኣ ከይተልዕልለይ’ ምስ በልኩዋ፡ 
ብዙሕ ተጨቓጪቕና። ንስ ከም ውዱእ 
ገይራ ስለ ዝወሰደቶ ግዲ ዀይና ክኣብያ 
ኣይተጸበየትን። ፈጺመ ከም ዘይከይከድ 
ምስ ኣቕበጽኩዋ፡ ሓሪቓ ንባባን ማማን 
ቻው ከይበለቶም ተዓዚራ። ባባን ማማን 
ድማ ዘይኣመሎም ተጨኒቖሙላ።
‘እንታይ ዀይና ደኣ ምሉቕ ኢላ 

ከይዳ?’ ማማ እያ ሓቲታትኒ።
‘ከተማ ንውጻእ ኢላትኒ ስለ ዝኣበኹዋ’
‘ኣቲ መኣዛ ጓለይ ዘይተካይድያ’ሞ፡ ኣይ 

መሓዛኺ እንድያ’ 
እታ ‘ኣትን ኣዋልድ ዙረት ኣይተብዝሓ’ 

ትብለና ዝነበረት ማማ፡ ‘ዘይተካይድያ’ ምስ 
በለትኒ ‘ሱሳስ ኣላታ’ ኢለ ብውሽጠይ።
‘ቀትሪ ምድሪዶ ናብ ከተማ ይውጻእ’ዩ’ 

ክብላ ከለኹ፡ ባባ ድንብር ኢሉ፡ ‘እዛ 
መሓዛኺ ደኣ ናይ ደሓን ድያ፡ ኮፍ 
ከይበለት ከይዳ?’ በለኒ። 
‘ደሓን’ያ፡ ሓሓንሳእ ከምኡ ይገብራ 

እዩ!’ በልኩዎ። 

                  ይቕጽል                  ይቕጽል

ምልክታምልክታምልክታምልክታ

1ይ ቤት-ፍርዲ ዞባ ማእክል 
ኣስመራ

ሂማን ክፍለሚካኤል ምራጭ ምባል ተሪፉ፡ 
ሂማን ተኽለሚካኤል ምራጭ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን14/3/22 ኣብ 3ይ መጋባእያ 
ቁ.37 ይቕረብ። 

 ዜነብ ሑሴን መሓመድ ምባል ተሪፉ፡ 
ዜነብ ሑሴን ሳዓድ ተባሂሉ ይተኣረመለይ 
ስለዝበለት፣  ዝቃወም እንተሎ፡ ን6//4/22 
ኣብ 3ይ መጋባእያ ቁ.37 ይቕረብ። 

ኣቶ ሰለሙን መብራህቱ ተስፋማርያም፡ 
ንፈጽሚ ዝምልከት ክሲ ብፍ/በ/
መሰል ወ/ሮ ዑቕባ እስቲፋኖስ በራኺ 
ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን6/4/22 ኣብ 3ይ 
መጋባእያ ቁ.37 ቅረብ። እንተዘይቀሪብካ፡ 
ጉዳይካ ኣብዘየለኻሉ ክርአ ምዃኑ 
ነፍልጥ።  

ብፍ/በ/ዕዳ ወረ/ነ/ፍ ወ/ሮ ኢለን ድሌቱ 
ቢንያም ሚኪኤል፡ ዳኒኤል ሚኪኤል፡ 
ኤልሳ መስፍን፡ ዓድል ጀማል፡ ዋህድ 
ጀማል፡ ነዋል ጀማል፡ ጀሚላ ጀማል፡ 
ኣልጋነሽ ኣጎስቲኖ፡ ብርሃነ ኣጎስቲኖ፡ ስኒት 
ኪዳነ፡ ሳራ ኪዳነ፡ ሰናይ ኪዳነ፡ ኣማን ኪዳነ፡ 
መኮነን ኪዳነ፡ ብፍ/በ/መሰል ወረ/ነፍ ኣመተ 
ወልዱ ወረ/ነፍ ኣመተ ወልዱ፡ ወረ/ነፍ 
ጸሃይቱ ኣጎስቲኖ +2 ኣብ ልዕሌኹም 
ንፈጽሚ ዝምልከት ፋይል ከፊቶም 
ስለዘለዉ፡ ብኣካል ወይ ብመንገዲ ወኪል 
ን15/4/22 ኣብ 1ይ መጋባእያ ቁ.32 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክርኣ ምዃኑ ንሕብር። 

ሰመረ ኣበበ ወልደኣብ ምባል ተሪፉ፡ ቢላል 
ኣበበ ወልደኣብ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን6/4/22 ኣብ 
2ይ መጋባእያ ቁ.35 ይቕረብ።

ፓውላ ሙልጌታ ብመንገዲ ወኪላ 
ኣቢላ ስም ኣደይ ምዕራፍ ወልደስላሴ 
ገብረእግዚኣብሄር ምባል ተሪፉ፡ ምዕራፍ 
ጸጋይ ገብረእግዚኣብሄር ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን5/4/22 ኣብ 2ይ መጋባእያ 
ቁ.35 ይቕረብ።

ኮማዊ ቤት-ፍርዲ ማእከል ከተማ
 
ወ/ሮ ሕርይቲ ተስፋማርያም እልፉ፡ 
በዓል ቤተይ ወልደሊባኖስ ሃብተሚካኤል 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ 1 ወድና ከኣ ወራሲ 
ምዃኑ ይረጋገጸሉ ስለዝበለት፣ ዝቃወም 
እንተሎ፡ ን25/4/22 ኣብ ቤ/ፍ ይቕረብ። 

ኣቶ ሃብተ ኣስመላሽ ገብረስላሴ፡ ኣደይ 
ወ/ሮ እምባፍራሽ ኣድሓኖም ኣስገዶም 
ስለዝሞተት፡ ብሂወት ከላ ዝፈጸመትለይ 
ውህብቶ ኣብ ማእከል ከተማ ጎደና 119-
3 ኣብ ዞባ 1 ምም/02 ዝርከብ ቁ.ገዛ 
5 ከምኡ’ውን ኣብ ጋሽ ባርካ ከተማ 
ባረንቱ ምም/ ቢያራ ዝርከብ ዘይንቀሳቐስ 
ንብረት ስለዝሃበትኒ፡ እዚ ለበዋ ክጸድቀለይ 
ስለዝበለ፣ ዝቃወም እንተሎ፡ ን25/4/22 
ኣብ ቤ/ፍ ይቕረብ። 

ኮማዊ ቤት-ፍርዲ ገጀረት
 

ኣቶ ሃይለ ኪዳነ፡ በዓልቲ ቤተይ 
ለተሃይማኖት ገብረሚካኤል ስለዝሞተት፡ 
ንዓይ ናይ መጻምዲ መሰለይ ይተሓለወለይ፡ 
1 ጓልና ከኣ ወራሲት ምዃና ይረጋገጸላ 
ስለዝበለ፣ ዝቃወም እንተሎ፡ ን21/4/22 
ኣብ ቤ/ፍ ይቕረብ። 

ኮማዊ ቤት-ፍርዲ ሰምበል

ወ/ሮ ርግአት ባህታ ተኽለ፡ በዓል ቤተይ 
ሃይለ ደባስ ጊላጋብር ን30 ዓመታት 
ደሃይ ስለዘይብለይ ይጸዋዓለይ ስለዝበለት፡ 
ብኣካል ወይ ብሕጋዊ ወኪል ን21/4/22 
ኣብ ቤ/ፍ ቅረብ። 

ኮማዊ ቤት-ፍርዲ ቲራቮሎ

ወ/ሮ ስምረት ዘርኣዮውሃንስ፡ በዓል ቤተይ 
ገብረየሱስ ገብረልኡል ፍረሚካኤል 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ 2 ደቅና  ከኣ ወረስቲ  
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን20/4/22 ኣብ ቤ/ፍ 
ይቕረብ። 

ኮማዊ ቤት-ፍርዲ ፓራዲዞ

ወ/ሮ ኣዜብ ገብረሚካኤል ክፍለ፡ በዓል 
ቤተይ ጎይትኦም ተኸስተ ካሕሳይ 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ 2 ደቅና ከኣ ወረስቲ  
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን29/4/22 ኣብ ቤ/ፍ 
ይቕረብ። 

ኮማዊ ቤት-ፍርዲ ዓዲ ጓዕዳድ

ወ/ሮ ኣባዲት ገብረማርያም ኪዳነ፡ በዓል 
ቤተይ ኣቶ ኣማኒኤል መብራህቱ ዓንዱ 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና  ከኣ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን27/4/22 ኣብ ቤ/ፍ 
ይቕረብ። 

ኮማዊ ቤት-ፍርዲ ጻዕዳ ክርስትያን

ወ/ሮ ናጽነት ሓድሽ ሙሴ፡ ተኸሳሲ 
ዮውሃንስ ምሕረትኣብ ተስፋዝጊ፡ በዓልቲ 
ቤትካ ናይ ሓዳር ክሲ መስሪታትልካ 
ስለዘላ፡ ብኣካል ወይ ብሕጋዊ ወኪልካ 
ን15/4/22 ቅረብ።  እንተዘይቀሪብካ፡ 
ጉዳይካ ኣብ ዘየለኻሉ ክርአ ምዃኑ 
ንሕብር።

ኮማዊ ቤት-ፍርዲ ዓረዛ 

ለተእየሱስ ገረመስቀል ኪዳነ፡ በዓል ቤተይ 
ኣብርሃለ ዓንደማርያም ጸሃየ ስለዝተሰውአ፡ 
ኣነ ምስ 10 ደቁ  ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን10/4/22 ኣብ ቤ/ፍ ይቕረብ። 

ኮማዊ ቤት-ፍርዲ መንደፈራ

ኣባዲት ገብረስላሴ ገብረገርግሽ፡ በዓል ቤተይ 

ፓውሎ ሮዚና ጁሰፐ ስለዝሞተ፡ ንዓይ ናይ 
መጻምዲ መሰለይ ይተሓለወለይ፡ 7 ደቅና 
ከኣ ወረስቲ   ምዃኖም  ይረጋገጸሎም 
ስለዝበለት፣ ዝቃወም እንተሎ፡ ን19/4/22 
ኣብ ቤ/ፍ ይቕረብ። 

ቤት-ፍርዲ ዓዲ ዃላ

 ልድያ ኣስመሮም ማሕራይ ምባል ተሪፉ፡ 
ልድያ ዮናስ ኣብርሃ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን29/4/22 
ኣብ ቤ/ፍ ይቕረብ። 

ኮማዊ ቤት-ፍርዲ ዓዲ ዃላ 

ባኖ ተስፋይ ኣረጋይ፡ በዓል ቤተይ ካሕሳይ 
ወለንኪኤል ታረቀ ስለዝተሰውአ፡ ኣነ ምስ 
5 ደቀይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን1/4/22 
ኣብ ቤ/ፍ ይቕረብ።

ኮማዊ ቤት-ፍርዲ ዳምባ ምጭ

የማነ ቐሺ ፍስሃጽን ገብሩ፡ ኪዳን 
ወልደሚካኤል ገብረዝጊ ስለዝሞተት፡ ኣብ 
ዝንቀሳቐስ ይኹን ዘይንቀሳቐስ ንብረታ 5 
ኣሕዋታ ወረስቲ ምዃኖም ይረጋገጸሎም  
ስለዝበለ፣ ዝቃወም እንተሎ፡ ን22/4/22 
ኣብ ቤ/ፍ ይቕረብ። 

ኮማዊ ቤት-ፍርዲ ደቀምሓረ 

ኣቶ ሳምኤል ገብረምካኤል ሃብተምካኤል፡ 
ዓባየይ ለተንጉስ ሃይለ ያኖም ስለዝሞተት፡ 
ኣነ ኣመልካቲ ምስ 2 ሓትነታተይን 1 
ኣኮይን ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን19/4/22 
ኣብ ቤ/ፍ ይቕረብ። 

ወ/ሮ ንግስቲ ተኽለገርግስ ፍስሃ፡ በዓል 
ቤተይ ሃብተምካኤል ወልዱ ሓድጉ 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ ን51 ደቅና ከኣ ኣብ 
ዝንቀሳቐስ ይኹን ዘይንቀሳቐስ ንብረቱ 
ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን19/4/22 
ኣብ ቤ/ፍ ይቕረብ። 

ኮማዊ ቤት-ፍርዲ እንዳገርግስ 

ከሳሲት ወ/ሮ ሸዊት መብራህቶም 
ሃብተገርግስ፡ ተኸሳሲ ተስፋሂወት ገብሩ 
ገብረኣምላኽ ናይ ሓዳር ክሲ ተመስሪቱልካ 
ስለዘሎ፡ ን28/3/22 ኣብ ቤ/ፍ ቅረብ። 

 ቤት-ፍርዲ ባረንቱ 

ወረ/ነፍ/መሓመድ ዓሊ እጅሪ 
1. ኣቶ ሻዱ መሓመድ ዓሊ 2. ወ/ሮ 
ነጃት መሓመድ ዓሊ ወኪል መርቲን 
ሳህለ፡ ተጸዋዕቲ 1. ንግዳዊ ባንክ ኤርትራ 
ወዳኢ ነገር ፊልሞን ባደለ 2. ከሰሎን 
ንግድን ሕርሻን ኣካያዲ ስራሕ ዑመር 
ዓብደላ 3. ናብቱ ዑስማን ኣመልከትቲ 
ብዘቕረብዎ ምልክታ መሰረት ተጸዋዒ 
ቁ. 2 ከሰሎን ንግድን ሕርሻን ኣካያዲ 
ስራሕ ዑመር ዓብደላ ሻክር ዝኾነ፡ 

ኣብ ዞባ ዓንሰባ ከተማ ከረን ቁ.ዋንነት  303567 መወከሲ ቁ.304653 ብስም ኣቶ 
ኣዳም መሓመድ
ኢስማዒል ዕመር ዝተመዝገበ ሊብረቶ ናይ ገዛ ኦርጂናል ስለ ዝጠፍኣኒ፡ ረኺበዮ
ወይ’ውን ብዕዳ ሒዘዮ ዝብል እንተሃልዩ፡ ኣብ ውሽጢ 30 መዓልቲ ብቁ.ተሌፎን
07705501 ይሓብረኒ። እንተዘይኮይኑ፡ መተካእታ ክወሃበኒ ክሓትት ምዃነይ
እሕብር።

ኣመልካቲት ወ/ሮ ኣኽያር ኣዳላ እድሪስ

ካልድ ስራጅ ኣሕመድ ዝተበሃልኩ፡ ኣቶ ኸሊፍ ጀሃር ኣደም ብመንገዲ ሕጋዊ 
ወኪሎም ኣቶ ኢብራሂም መሓመድ ሙሳ ብ24/2/22 ዓ/ም ኣብ ቤት ፍርዲ 
ሸሪዓ ዞባ ማእከል ኣስመራ ቀሪቦም፡ ነቲ ኣብ ኣስመራ ዞባ 8 ምም/01 ጎደና 
“ለ” ቁ.ገዛ 117 ዝርከብ ገዛ፡ ስፍሓት መሬት 100 ት/ሜ ሎታ 4 ፓርሰል 
“መ” ዓይነት ገዛ ተራ ገዛ 3 ክፍሊ 1 ሓጋዚ ክፍልን ዘለዎ፡ ብኮሚሽን ኣባይት 
ብግዝያዊ ምስክር ዋንነት ኣባይቲ ከተማ ብቁ.ምስክር ወረቐት 101105 ብመወከሲ 
ቁ.108007/108008 ብዕ 11/6/1993 ዓ/ም ብስሞም ዋንነት ዝተረጋገጸሎም ገዛ፡ 
ንዓይ ብውህብቶ ስለዝሃቡኒ፡ ነዚ ገዛ ካብ ስም ኣቶ ኸሊፋ ጀሃር ኣደም ናብ ስመይ 
ዋንነት ከመሓላልፍ ስለዝደለኹ፡ ዝቃወም እንተሎ ኣብ ውሽጢ ሓደ ወርሒ ካብ 
ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ ሒዙ ናብ ቤ/ጽ 
ፓብሊክ ኖታሪ ወይ ሃገራዊ ካዳስተር ይቕረብ። 

ኣመልካቲ ካልድ ስራጅ ኣሕመድ

ኣብ ከተማ ኣስመራ ዞባ 9 ምም 06 ጎደና 44 ቁ.ገዛ 9 ዝርከብ ብቁጽሪ ምስክር 
111397 መወከሲ ቁ.106938/133104 ዝርከብ ዘይንቀሳቐስ ንብረት ገዛ፡ ብስም 
ወረስቲ ፊተ/ ተድላ ተስፊትን ወ/ሮ ኣመተ ኣውዓሎምን ወ/ሮ ልኡል ተድላ ምስ 
5 ኣሕዋተንን 7 ደቂ ኣሕዋተንን ዝሓዘ ሊብሬቶ ናይ ገዛ ስለዝጠፍኣኒ፡ ረኺበዮ 
ወይ ብዕዳ ሒዘዮ ዝብል ሰብ እንተሎ ኣብ ውሽጢ 30 መዓልቲ ብቁጽሪ ቴለፎን 
07112494 ይሓብረኒ። እንተዘየለ፡ ካልእ መተካእታ ኦርጅናል ክወሃበኒ ክሓትት 
ምዃነይ እሕብር።

ወ/ሮ መብራህቲ ገብረእግዚኣብሄር ረታ

ወረስቲ ወላዲትና ነ/ሄር ወ/ሮ ብስራት ገብረእግዚኣብሄር ረታ ምዃንና ኮ/ቤ/ፍ 
ጎዳይፍ ዕለት 25/5/21 ብቁ/መዝ/479/2020 ኣብ ዝወዓሎ መጋባእያ ብዝተረጋገጸልና 
መሰረት፡ ብውርሲ ካብ’ዛ ወላዲትና ክንረኽቦ ዝግብኣና ኣብ ኣስመራ ከተማ ምም/
ከባቢ ሰምበል 1A865 ዝርከብ ኣብ ሚ/መ/ማ/ኣከባብን ብመለለይ 1፡006911 ብስም 
ወላዲትና ዝተረጋገጸ ዘይንቀሳቐስ ንብረት ገዛ፡ ናይ ውርሲ መሰል ተጠቂምና ናብ 
ስምና ከነመሓላልፎ ስለዝደለና፡ ዝቃወም እንተሎ ኣብ ውሽጢ 30 መዓልቲ ካብ 
ዝምልከቶ ቤት ፍርዲ መአገዲ ሒዙ ናብ ቤት ጽሕፈት ኖታሪ፡ ቤ/ጽ/ሃ/ካዳስተርን 
የቕርብ። እንተዘየለ፡ ናብ ስምና ከነመሓላልፎ ምዃንና ንሕብር። 

ወ/ሮ ፋለን ጎይትኦም ዮውሃንስ 
ወኪል ወ/ሮ መብራህቲ ገብረእግዚኣብሄር ረታ

ወረስቲ ወላዲትና ነ/ሄር ወ/ሮ ልኡል ተድላ ተስፊት ምዃንና ኮ/ቤ/ፍ/ጎዳይፍን 
ሰምበልን ብዘረጋገጸልና ናይ ውርሲ መሰል መሰረት፡ ብውርሲ ካብ ወላዲትና 
ክንረኽቦ ዝግብኣና ኣብ ኣስመራ ከተማ ዞባ 4 ምም 09 ጎደና ተጋደልቲ ቁጽሪ 
ገዛ 2 ዝርከብ ካብ ኮሚሽን ኣባይቲ ኤርትራ ብቁ/ወ/ም 101572 ብመወከሲ ቁጽሪ 
102654 ዋነንቱ ብስም እዛ ወላዲትና ዝተረጋገጸ ዘይንቀሳቐስ ንብረት ገዛ፡ ናብ ስምና 
ከነመሓላልፎ ስለዝደለና፡ ዝቃወም እንተሎ ኣብ ውሽጢ 30 መዓልቲ ካብ ዝምልከቶ 
ቤት ፍርዲ መአገዲ ሒዙ ናብ ቤት ጽሕፈት ኖታሪ፡ ቤ/ጽ/ ሃ/ካዳስተርን የቕርብ። 
እንተዘየለ ግን ናብ ስምና ከነመሓላልፎ ምዃንና ንሕብር። 

ወ/ሮ መብራህቲ ገብረእግዚኣብሄር ረታ

ኣብ ኣድራሽኡ ክርከብ ስለዘይተኻእለ፡ 
ን12/4/22 ብጋዜጣ ተጸዊዑ ክቐርብ 
ኣዚዝና።

ኮማዊ ቤት-ፍርዲ ከባቢ 01

ምስጋና

ብሞት ኣዝየ ዘፍቅሮን ዘኽብሮን ክቡር በዓል-ቤተይ 
ተጋዳላይ ዶ/ር ዘሙይ ኣለሙ ጻዲቕ ዝተሰመዓና 
መሪር ሓዘን እናገለጽና፣ ኣብ ግዜ ሕማሙ 
ዝኣለኹሞን ኣብ ሓዘንና ዘጸናናዕኩምናን ኣባላት 
ኤምባሲ ኤርትራ፡ ሕክምናን ተሓከምትን ሃገር 
ሱዳን ካርቱምን፡ ገዛ ብምምልላስን ከምኡ’ውን 
ብቴሌፎንን ብኢመይልን ናይ ሓዘንና ተኻፈልቲ 
ዝኾንኩም፡ ኩሉኹም ፈተውቱን መቓልስቱን 
የቐንየልና ሕሰም ኣይትርከቡ እናበልና ምስጋናና 
ንገልጽ።

በዓልቲ-ቤቱ ወ/ሮ ነብያት ተኸስተ 
ደቁን ኣሕዋቱን ምሉኣት ስድራቤትን

ዳናይት ተኽልኣብ ተስፋይ፡ ተኸሳሲ 
ፍጹም ወልደሚካኤል ተኽልኣብ ናይ 
ሓዳር ክሲ ቀሪቡልካ ስለዘሎ፡ ን13/4/22 
ኣብ ቤ/ፍ ቅረብ። እንተዘይቀሪብካ ጉዳይካ 
ኣብዘየለኻሉ ክረአ ምዃኑ ንሕብር።



ሓዳስ   ኤርትራ 24 መጋቢት 2022 - ገጽ 7መበል 31 ዓመት  ቁ.176

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ሃገራዊት ጋንታ ኤርትራ ኣንጸባራቒ ዓወት ኣመዝጊባሃገራዊት ጋንታ ኤርትራ ኣንጸባራቒ ዓወት ኣመዝጊባ

ኣብ ሓደ ረፍዲ 4 ወርቂ መዳልያኣብ ሓደ ረፍዲ 4 ወርቂ መዳልያሃገራዊት ጋንታ ቅድድም ብሽክለታ ኤርትራ፡ 
ትማሊ 23 መጋቢት 2022 ኣብ ሰዓታት 
ቅድሚ ቀትሪ ኣብ ሸርም ኣል ሸኽ ግብጺ 
ኣብ ዝተኻየደ ሻምፕዮን ቅድድም ብሽክለታ 
ኣፍሪቃ፡ ኣንጸባራቒ ዓወት ኣመዝጊባ። 
ሃገራዊት ጋንታ ቅድድም ብሽክለታ ኤርትራ 

ኣብዚ ውድድር ኣብ ናይ ደቂ ተባዕትዮን ናይ 

ደቂ ኣንስትዮን ናይ ጋንታ ናይ ግዜ ውድድር’ያ 
ኣርባዕተ ወርቂ መዳልያ ብምዕታር ድሙቕ 
ዓወት ኣመዝጊባ ዘላ። በዚ ኸኣ፡ ኤርትራ 
ኣብዚ ዕለት ተዳልዩ ንዝነበረ ኣርባዕቲኡ ወርቂ 
መዳልያ ክትሓፍሶ ብምኽኣላ ካብ ዝተፈላለዩ 
ወገናት ናእዳ ክትረክብ ክኢላ ኣላ። 
ኣብቲ ልዑል ምትህልላኻ ዝተራእየሉ ናይ 

ደቂ ተባዕትዮ ናይ ዓበይቲ ናይ ጋንታ ናይ ግዜ 
ውድድር፡ ኣሰልጣኒ ሃገራዊት ጋንታ ቅድድም 
ብሽክለታ ኤርትራ ኣቶ ሳምሶም ሰለሙን 
ንተቐዳደምቲ ሄኖክ ምሉእብርሃን፡ ዳዊት የማነ፡ 
ሚካኤል ጎይትኦምን ኣኽሊሉ ገብረሂወትን እዩ 
ከሰልፍ መሪጹ። እዞም ተቐዳደምቲ ኣብ ሰዓት 
48.9 ኪሎሜተር እናተሓንበቡ እዮም ነቲ 42.6 
ኪሎሜተር ርሕቀት ዝሽፍን ዝነበረ ውድድር 
ብ52 ደቒቕን 10 ካልኢትን ክዛዝምዎ 
ክኢሎም።
ኣሰልጣኒ ናይዛ ሃገራዊት ጋንታ ኣቶ ሳምሶም 

ሰለሙን፡ ኣብዚ ውድድር ኣርባዕቲኦም 
ተቐዳደምቲ በብዝውንንዎ ህሉው ብቕዓት 
ኣብ ቅድሚት ወጺኦም ፍጥነቶም ከበርኹ 
ትእዛዝ ከም ዝሃቦም’ዩ ድሕሪ’ቲ ውድድር 
ንጋዜጣ ሓዳስ ኤርትራ ኣብ ዝሃቦ ሓበሬታ 
ኣረዲኡ። በዚ ኸኣ፡ ኣብዚ እዋን ማልያ 
ጀርመናዊት ክለብ ባይክ ኤይድ ወድዩ 
ዝቀዳደም ዘሎ ሄኖክ ምሉእብርሃን ዝያዳ 
ሓላፍነት ከም ዝተሰከመ ዝረኸብናዮ ሓበሬታ 
የረድእ።
ኣቶ ሳምሶም ብዘይካ’ዚ፡ ኣብ መንጎ 

እተን ኣብ ፖድየም ዝደየባ ሃገራውያን 
ጋንታታት ኤርትራ፡ ደቡብ ኣፍሪቃን 

ኣልጀርያን ዝተመዝገበ ካብ 10 ካልኢት 
ዘይበዝሕ ናይ ግዜ ፍልልይ፡ ንሓያልነት እቲ 

ውድድር ዘንጸባርቕ ምዃኑ ሓቢሩ ኣሎ። 
ንሱ፡ ሃገራዊት ጋንታ ኤርትራ ብሰንኪ ኮቪድ 
19 ድሕሪ ኣስታት ክልተ ዓመትን ፈረቓን ኣብ 
ከምዚ ዓይነት ውድድር ብምስታፍ ተሸላሚት 

ወርቂ መዳልያ ክትከውን ብምኽኣላ፡ ካብቲ 
ቅድሚ ሕጂ ዝነበረ ውድድራት ፍልይ ከም 
ዘብሎ’ዩ ዝኣምን።
ኣብ ዙር ሩዋንዳ ምስ ጋንታኡ ባይክ ኤይድ 

ኮይኑ ብሉጽ ብቕዓት ድሕሪ ምምዝጋቡ ኣብዚ 
ውድድር ማልያ ሃገራዊት ጋንታ ኤርትራ 
ወድዩ ዝተወዳደረ ሄኖክ ምሉእብርሃን፡ ኣብ 

ንሓድሕዶም ዝተራእየ ናይ ምብርራይ መንፈስ፡ 
ነዚ ድሙቕ ዓወት ህያው ከም ዝገበሮ’ዩ ንጋዜጣ 
ሓዳስ ኤርትራ ዓምዲ ስፖርት ኣረዲኡ። ንሱ ኣብ 
ሻምፕዮን ቅድድም ብሽክለታ ኣፍሪቃ ኣብ ናይ 
ጋንታ ናይ ግዜ ውድድር ንፈለማ ግዜ ተሸላሚ 
ወርቂ መዳልያ ብምዃኑ ፍሉይ ስምዒት ከም 
ዝተሰምዖን፡ ኣብ ዝቕጽል ውድድራት ከኣ 
ተወሳኺ መዳልያ ክዓትር ተዳልዩ ከም ዘሎን 

ሓቢሩ ኣሎ። 
ኣብዚ ናይ ዓበይቲ ናይ ጋንታ ናይ ግዜ 

ውድድር፡ ሃገራዊት ጋንታ ደቡብ ኣፍሪቃ ካብ 
ሃገራዊት ጋንታ ቅድድም ብሽክለታ ኤርትራ 
ብ6 ካልኢት ድሒራ ተሸላሚት ብሩር መዳልያ 
ክትከውን ከላ፡ ሃገራዊት ጋንታ ኣልጀርያ ኸኣ 

10 ካልኢት ደንጕያ ነሓስ መዳልያ ክትሽለም 
ከም ዝኸኣለት ተፈሊጡ ኣሎ።
ኣብ ናይ ደቂ ኣንስትዮ ናይ ዓበይቲ ናይ ግዜ 

ውድድር፡ ሃገራዊት ጋንታ ኤርትራ ነተን ልዑል 
ትጽቢት ዝተገብረለን ሃገራውያን ጋንታታት 
ሞውሪሸን ሩዋንዳን በሊጻ’ያ ዕውትቲ ናይዚ 
መደብ ክትከውን በቒዓ ዘላ። ብመሰረት ውሳነ 
ኣሰልጣኒ ናይዛ ሃገራዊት ጋንታ ኣቶ ዮናስ 
ዘካርያስ፣ ኣብዚ መደብ ተቐዳደምቲ ሞናሊዛ 
ኣርኣያ፡ ኣድያም ዳዊት፡ ሚለና ያፌትን ፌቨን 
ሃይለን እየን ማልያ ሃገራዊት ጋንታ ኤርትራ 
ወድየን ተወዳዲረን።
ኣቶ ዮናስ ዘካርያስ ድሕሪ’ቲ ውድድር 

ንጋዜጣ ሓዳስ ኤርትራ ኣብ ዝሃቦ ሓበሬታ፡ 
“እዘን ተቐዳደምቲ ዋላ’ኳ ድሩት ተመክሮ 
ይንበረን፡ ክገብር’የ ናይ ምባል ኒሕ ስለ ዝሓዛ 
ግን ንብዙሓት ወገናት ዘገረመ ዓወት ከመዝግባ 
ክኢለን ኣለዋ። ኣብ ጎልጎል ዝዓብለሎ መወዳደሪ 
ቦታ እሞ ኸኣ ምስ ሓያል ንፋስ ን42.6 
ኪሎሜተር ብኸምዚ ክዝውረኦ ኣዝዩ ዘገርም’ዩ” 
ክብል’ዩ ተዛሪቡ።
ሃገራዊት ጋንታ ቅድድም ብሽክለታ ኤርትራ 

ኣብ ናይ ጁንየር ውድድር’ውን ብኽልቲኡ 
ጾታ መወዳድርቲ ኣይተረኽባን። ኤርትራ 
ኣብዚ መደብ ብተካእቲ ተቐዳደምቲ ተሳቲፋ 
ነዚ ድሙቕ ዓወት ከተመዝግብ ምኽኣላ፡ ካብ 
ዝተፈላለዩ ወገናት ናእዳ ረኺባ ኣላ። ኣሰልጣኒ 
ናይ ጁንየር ተቐዳደምቲ ኣቶ ዮሴፍ ተኽላይ፡ 
ቅድሚ’ዚ ውድድር ተሸለምቲ ወርቂ መዳልያ 
ከም ዝኾኑ ብርእሰ ተኣማማንነት ተዛሪቡ ከም 
ዝነበረ ኣይርሳዕን። ንሱ፡ እዞም ናይ ጁንየር 
ተቐዳደምቲ ብሕጂ ኣብ ዘሎ ውድድራት’ውን 
ነዚ ዓወት ከም ዝደግምዎ’ዩ ደጊሙ ዘረጋግጽ።
ኣሰልጣኒ ዮሴፍ ተኽላይ፣ ኣብዚ መደብ 

ንተቐዳደምቲ ኣኽሊሉ ኣረፋይነ፡ ኤቨን ረድኢ፡ 
ዩኤል ሃብተኣብን ዮናስ ተኪኤን ከሰለፎም እንከሎ፡ 
ኣሰልጣኒ ዮናስ ዘካርያስ ከኣ ኣብ ተመሳሳሊ ናይ 
ደቂ ኣንስትዮ ውድድር ንተቐዳደምቲ ሩምና 
ጉዕሽ፡ ሳሮን ተኽሉ፡ ራሄል ዘርእሰናይን ፍትሓዊት 
ተኽሉን እዩ ኣወዳዲሩ።
ተቐዳደምቲ ሳሮን ተኽሉን ራሄል ዘርእሰናይን 

ድሕሪ’ቲ ውድድር ኣብ ቦኽሪ ሱታፌአን 
ከምዚ ዓይነት ዓወት ከመዝግባ ምኽኣለን ዓቢ 
ሓጎስ ከም ዝተሰምዐን ብምግላጽ፡ ነቲ ኣቐዲሙ 
ብኤርትራውያን ደቂ ኣንስትዮ ተመዝጊቡ ዝነበረ 
ዓወት ክዕቅባኦ ሓያል ጻዕሪ ከም ዘካየዳ ሓቢረን። 

ነዛ 21 ተቐዳደምቲ ሒዛ ኣብዚ ውድድር 
ትሳተፍ ዘላ ሃገራዊት ጋንታ ዝኣልዩ ዘለዉ 
ኣሰልጠንቲ ሳምሶም ሰለሙን፡ ዮናስ ዘካርያስን 
ዮሴፍ ተኽላይን ኣብ መወዳእታ ንጋዜጣ ሓዳስ 
ኤርትራ ዓምዲ ስፖርት ኣብ ዝሃብዎ ሓበሬታ፡ 
እዚ ተመዝጊቡ ዘሎ ድሙቕ ዓወት ኣብ 

መንጎ ተቐዳደምቲ ብዝተፈጥረ ውህደት 
ከም ዝተረኽበ ብምግላጽ፡ ኣብ ዝቕጽል 
ውድድራት ኣወንታዊ ጽልዋ ከም ዝህልዎ 
ኣብሪሆም።
ሃገራዊት ጋንታ ቅድድም ብሽክለታ ኤርትራ፡ 

ሎሚ 24 መጋቢት ኣብ ናይ ውልቂ ናይ ግዜ 
ውድድር ክትጽመድ ምዃና ዝረኸብናዮ 
ሓበሬታ የረድእ። ናይ ዓበይቲ ኣሰልጣኒ 
ሃገራዊት ጋንታ ቅድድም ብሽክለታ ኤርትራ 
ኣቶ ሳምሶም ሰለሙን፡ ኣብዚ መደብ 
ኤርትራ ኣብ ናይ ትሕቲ 23 ዓመት ከም 
ዘይትሳተፍ ኣፍሊጡ ኣሎ። ንሱ፡ ኣብ ናይ 
ትሕቲ 23 ዓመት ዘለዉ ተቐዳደምቲ ኣብ 
ግዜ ልምምድ ንዓወት ዘብጽሕ ግዜ ከመዝግቡ 
ብዘይምኽኣሎምን ኣብ ናይ ጽርግያ ውድድር 
ዝያዳ ኣድማዕቲ ንክኾኑን ነዚ ውሳነ ከም 
ዝወሰዶ’ዩ ዘረድእ። ይኹን’ምበር፡ ሃገራዊት 
ጋንታ ቅድድም ብሽክለታ ኤርትራ፡ ኣብ 
ናይ ዓበይቲ ውድድር ብተቐዳደምቲ ሄኖክ 
ምሉእብርሃንን ዳዊት የማነን ክትውከል ምዃና 
ተፈሊጡ ኣሎ። 
ሃገራዊት ጋንታ ቅድድም ብሽክለታ ኤርትራ፡ 

ኣብ ታሪኽ ሻምፕዮን ቅድድም ብሽክለታ 
ኣፍሪቃ ብፍላይ ኣብ ናይ ጋንታ ናይ ግዜ 
ውድድር እታ ዝበዝሐ ግዜ ወርቂ መዳልያ 
ዝዓተረት ጋንታ ምዃና ሰነዳት ማሕበር 
ቅድድም ብሽክለታ ኣፍሪቃ ይምስክሩ። 
ኤርትራ፡ ካብ 2010 ክሳብ 2022 ዓሰርተ ግዜ 
ተሸላሚት ወርቂ መዳልያ ናይ ጋንታ ናይ 
ግዜ ውድድር ከም ዝኾነት ኣይርሳዕን።

   2010 ኣብ ሩዋንዳ 2010 ኣብ ሩዋንዳ
1. ዳኒኤል ተኽለሃይማኖት
2. ሜሮን ርእሶም
3.  ፍረቃልሲ ደበሳይ
4. ተኽሊት ተስፋይ

2011 ኣብ ኤርትራ2011 ኣብ ኤርትራ
1. ናትናኤል ብርሃነ
2. ፍረቃልሲ ደበሳይ
3. ጃኒ ተወልደ

4. ዳኒኤል ተኽለሃይማኖት
2012 ኣብ ቡርኪናፋሶ2012 ኣብ ቡርኪናፋሶ

1. ናትናኤል ብርሃነ
2. ፍረቃልሲ ደበሳይ
3. ዳኒኤል ተኽለሃይማኖት
4. ጃኒ ተወልደ

2013 ኣብ ግብጺ2013 ኣብ ግብጺ
1. ናትናኤል ብርሃነ
2. ሜሮን ርእሶም
3. ዳኒኤል ተኽለሃይማኖት
4. ሜሮን ተሾመ

2015 ኣብ ደቡብ ኣፍሪቃ2015 ኣብ ደቡብ ኣፍሪቃ
1. ናትናኤል ብርሃነ
2. መኽሰብ ደበሳይ
3. መርሃዊ ቅዱስ
4. ዳኒኤል ተኽለሃይማኖት

2016 ኣብ ሞሮኮ2016 ኣብ ሞሮኮ
1. ኤልያስ ኣፍወርቂ
2. ተስፎም ዑቕባማርያም
3. ኣማኑኤል ገብረእግዚኣብሄር
4. መኽሰብ ደበሳይ

2017 ኣብ ግብጺ2017 ኣብ ግብጺ
1. ዓወት ሃብቶም
2. ሜሮን ኣብረሃም
3.  ሜሮን ተሾመ
4. ኣማኑኤል ገብረእግዚኣብሄር

2018 ኣብ ሩዋንዳ2018 ኣብ ሩዋንዳ
1. ኣማኑኤል ገብረእግዚኣብሄር
2. መትከል እዮብ
3. መኽሰብ ደበሳይ
4. ሳይሞን ሙሴ

2019 ኣብ ኢትዮጵያ2019 ኣብ ኢትዮጵያ
1. ሜሮን ተሾመ
2. ሲራክ ተስፎም
3. ያቆብ ደበሳይ
4. መኽሰብ ደበሳይ

2022 ኣብ ግብጺ2022 ኣብ ግብጺ
1. ሄኖክ ምሉእብርሃን
2. ዳዊት የማነ
3. ሚካኤል ጎይትኦም
4. ኣኽሊሉ ገብረሂወት

ቡርኪና ፋሶ - ፕረዚደንት-ነበር 30 ዓመት ክእሰር ሕቶ ቀሪቡ
ብቕትለት ህቡብ መራሒ ቡርኪና 

ፋሶ ዝነበረ ቶማስ ሳንካራ ቀዳማይ 
ጥርጡር ኰይኑ ዘሎ - ኣብ ስደት ዝርከብ 
ፕረዚደንት-ነበር ብለይዝ ኮምፓዎረ፡ ን30 
ዓመት ክእሰር ወተሃደራውያን ኣኽበርቲ 
ሕጊ’ታ ሃገር ንቤት-ፍርዲ ይሓቱ ከምዘለዉ 
ተሓቢሩ።
እዚ ዝተሓበረ፡ ቤት-ፍርዲ ቡርኪና ፋሶ 

ንጉዳይ ኣቀታትላ ናይቲ ወተሃደራዊ 
መራሒ-ነበር እንደገና ናይ ምስማዕ መስርሕ 
ትማሊ ረቡዕ ኣብ ዝቐጸለሉ እዋን’ዩ።
እቲ መስርሕ ፍርዲ፡ ብሰንኪ ቅዋማዊ 

ቤት-ፍርዲ’ታ ሃገር ዝሃቦ ብይን ንሰለስተ 

ኡጋንዳ፡ ኣብ ዝምታ ከብቲ ንዝተዋፈሩ ጉጅለታት ኣጠንቂቓ
ኣብ ኡጋንዳ፡ ኣብ ዝምታ ከብቲ 

ዝተዋፈሩ ዕጡቓት ጉጅለታት ኣብ ልዕሊ 
ወተሃደራት መንግስቲን ክኢላታት ስነ-
ምድሪ (ጂኦሎጅየኛታት)ን መጥቃዕቲ 
ድሕሪ ምፍጻሞም፡ ሰራዊት’ታ ሃገር 
ዘየናሕሲ ስጕምቲ ክወስደሎም ምዃኑ 
ኣጠንቂቑ።
ኣዛዚ ሓይሊ ምድሪ ዩጋንዳ ሌተናል 

ጀነራል ሙሁዚ ከይነሩጋባ (ወዱ 
ንፕረዚደንት ዩወሪ ሙሰቨኒ ማለት’ዩ) 
ነዚ ኣመልኪቱ ብትዊተር ኣብ 
ዝዘርግሖ ሓበሬታ፡ ነቶም ወተሃደራትን 
ተመራመርትን ዝቐተሉ ዘመትቲ ከብቲ 
ናብ ሲኦል ከእትዎም ምዃኑ ብነድሪ 
ፈኪሩ። 
ወሃቢ-ቃል ሰራዊት’ታ ሃገር ብርጋደር 

ጀነራል ፈሊክስ ኩለዪየ ድሒሩ ኣብ ዝሃቦ 
ሓበሬታ ድማ፡ ኣብ ሰሜናዊ ምብራቕ’ታ 
ሃገር ሰለስተ ክኢላታት ስነ-ምድሪን ክልተ 

ሩስያ፡ ኣብ ልዕሊ ፖላንድ ሕነ ክትፈዲ ምዃና ኣጠንቂቓፖላንድ፡ ኣብ ስለያዊ ንጥፈታት 
ተዋፊሮም ከም ዘለዉ ዝገለጸቶም 
45 ዲፕሎማሰኛታት ሩስያ ክትሰጕግ 
ከምእትኽእል ኣብ ዝግልጸሉ ዘሎ እዋን፡ 
ሩስያ ተሪር ናይ መጠንቀቕታ መግለጺ 
ሂባ።
ሚኒስትሪ ጉዳያት ወጻኢ ሩስያ ትማሊ 

ኣብ ዝዘርግሖ ሓበሬታ፡ ፖላንድ ኣብ ከተማ 
ዋርሳው ንዝመደበሮም ዲፕሎማሰኛታት 
ሩስያ እንተ ሰጒጓ፡ ሞስኮው ኣብ ልዕሊ’ታ 
ሃገር ሕነ ናይ ምፍዳይ ስጕምቲ ክትወስድ 
ምዃና ኣገንዚቡ።

ኣገልግሎት ጸረ-ስለያ ፖላንድ፡ 
ዝርዝር ኣስማት ናይ’ቶም ኣብ 
ስለያዊ ተግባር ተዋፊሮም ከምዘለዉ 
ዝገለጾም ሩስያውያን ዲፕሎማሰኛታት 
ንሚኒስትሪ ጉዳያት ወጻኢ’ታ ሃገር 
ኣረኪቡ ከምዘሎ’ዩ ዝግለጽ ዘሎ። 
ኣምባሳደር ሩስያ ኣብ ዋርሳው 

ነቲ ጉዳይ መብርሂ ንኽህበሉ ድሮ 
መጸዋዕታ ኣቕሪቡሉ ዘሎ ሚኒስትሪ 
ጉዳያት ወጻኢ ፖላንድ ድማ፡ ምስቲ 

ኣምባሳደር ድሕሪ ምርኻቡ ውሳነ 
ክህበሉ ምዃኑ፡ ወሃቢ-ቃል መንግስቲ’ታ 
ሃገር ኣፍሊጡ ኣሎ።
ኣካል ሕብረት-ሶቬት ዝነበረት 

ፖላንድ፡ ካብ ጽልዋ ሩስያ ወጺኣ ምስ 
ወተሃደራዊ ኪዳን ሰሜን ኣትላንቲክ 
(ኔቶ) ድሕሪ ምጽንባራ፡ ምስ ሞስኮ 
ዝመስረተቶ ዲፕሎማስያዊ ርክብ 
እናላሕልሐ ክመጽእ ምጽንሑ ጸብጻባት 
የረድኡ።

ሰሙን ተወንዚፉ ድሕሪ ምጽናሕ’ዩ 
እንደገና ዝቕጽል ዘሎ።
ካብ 1987 ክሳብ 2014 ፕረዚደንት’ታ 

ሃገር ዝነበረ ብለይዝ ኮምፓዎረ፡ 
ዝተመስረተሉ ክሲ ክሰምዕ መጸዋዕታ’ኳ 
እንተቐረበሉ፡ ንሱ ግን ኣብቲ ገበን ኢድ 
ከምዘይብሉ ብምግላጽ ነቲ መጸዋዕታ 
ብተደጋጋሚ’ዩ ክነጽጎ ጸኒሑ።
በዚ ድማ ቤት-ፍርዲ ቡርኪና ፋሶ ነቲ 

ፕረዚደንት-ነበር ብኣካል ኣብ ዘይተረኽበሉ 
መጋባእያ ክፈርዶ፡ ካብቶም ኣኽበርቲ ሕጊ 
ሕቶ ክቐርበሉ ከምዝጸንሐ’ዩ ዝግለጽ። 
ኣብዚ እዋን ኣብ ኣይቮሪኮስት ተዓቚቡ 

ዝነብር ዘሎ ብለይዝ ኮምፓዎረ፡ “ኣብ 
ልዕሊ ሃገራዊ ድሕነት መጥቃዕቲ ክፍጸም 
ኣዚዝካ፡ ሬሳ ቶማስ ሳንካራን መሳርሕቱን 
ክሕባእ ትእዛዝ ሂብካ፡ ኣብ ቅትለቶም ድማ 
ኢድካ ሓዊስካ” ዝብል ክሲ’ዩ ቀሪቡሉ 
ዘሎ።
ወተሃደር ዝነበረ ካፕተይን ቶማስ ሳንካራ፡ 

ወዲ 33 ዓመት እንከሎ ኣብ 1983 እዩ 
ናብ ስልጣን ደይቡ። ድሕሪ ሓደ ዓመት 
ድማ፡ ነቲ ‘ኣፐር ቮልታ’ ዝብል መጸውዒ 
ስም’ታ ሃገር ናብ ‘ቡርኪና ፋሶ’ ቀይሩዎ። 
ትርጉሙ ከኣ፡ ‘ምድሪ ቅኑዓት ሰባት’ ማለት 
እዩ።

ወተሃደራትን ብረት ብዝዓጠቑ ዘመትቲ 
ከብቲ ከምዝተቐትሉ ድሕሪ ምጥቃስ፡ 
ሰራዊት ዩጋንዳ ናብቲ ቦታ ከይዱ 
ሬሳታቶም ከምዘልዓሎ ሓቢሩ።
እቲ ወሃቢ-ቃል ወሲኹ፡ እቶም 

ክኢላታት ስነ-ምድሪ፡ ኣብቲ ብማዕድናት 
ኣዝዩ ሃብታም ምዃኑ ዝገለጾ ከባቢታት 
ናይ ሓመድ ምርምር እናካየዱ እንከለዉ 
በቶም ሰረቕቲ ከምዝተቐትሉ ገሊጹ።
እቶም ነቲ መጥቃዕቲ ዝፈጸሙ ዘመትቲ 

ከብቲ፡ ካብ ኬንያ ሶሊኾም 
ዝኣተዉ ካብ ‘ቱርካና’ 
ዝተባህለ ቀቢላ ምዃኖም 
ድማ ኣረዲኡ።
ካብቶም ሃንደበታዊ 

መጥቃዕቲ ዝፈነዉሎም 
ወተሃደራት መንግስቲ ብርክት 
ዝበለ ኣጽዋር ከምዝመንዝዑ 
ዝሓበረ እቲ ጀነራል፡ ኣብ 

ልዕሊኦም ደምሳሲ ወተሃደራዊ መጥቃዕቲ 
ከይተፈወነሎም እንከሎ ነቲ ኣጽዋር 
ብሰላማዊ መንገዲ ንኽመልሱዎ ምስ 
ዓበይቲ ዓዲ ናይቲ ቀቢላ ዝርርብ 
ይካየድ ከምዘሎ’ውን ገሊጹ።
ልሕሉሕ ቁጽጽር ከምዝግበረሉ 

ኣብ ዝንገረሉ ዶብ ኡጋንዳን ኬንያን፡ 
ብዝተወደበ መልክዕ ዝካየድ ዝምታ ከብቲ 
ምርኣይ ልሙድ ምዃኑ፡ ዝተፈላለዩ 
ጸብጻባት የመልክቱ።

ሩስያ - ናቫልኒ ንተወሳኺ 9 ዓመት ክእሰር ተፈሪዱ
ቀንዲ ተቓዋሚ ፕረዚደንት ቭላድሚር 

ፑቲን ምዃኑ ዝንገረሉ ኣሌክሲ ናቫልኒ 
ዝተባህለ መራሒ ተቓወምቲ፡ “ኣብ ልዕሊ 
ቤት-ፍርዲ ንዕቀት ኣርኢኻን ኣታሊልካን” 
ብዝብል ክሲ ንተወሳኺ 9 ዓመት ኣብ 
ጽኑዕ ቤት-ማእሰርቲ ክዳጐን ብቤት-
ፍርዲ’ታ ሃገር ተበይኑ።

ቻይና፡ ካብ ማይ ዝምንጩ 
ሃይድሮጅን ጸዓት ተማዕብል

ቻይና፡ ካብ በከልቲ ጋዛት በብቑሩብ 
ንምልቓቕ ሓንጺጻቶ ብዘላ መደብ 
መሰረት፡ ካብ ብከላ ናጻ ዝዀነ ሃይድሮጅን 
ጸዓት ናይ ምፍራይ ዓቕማ ናብ ዝለዓለ 
ደረጃኡ ከተዕብዮ ከምዝወሰነት ኣፍሊጣ።
ሃገራዊ ኮሚሽን ልምዓትን ለውጢን’ታ 

ሃገር ትማሊ ኣብ ዝዘርግሖ ሓበሬታ፡ ቻይና 
ካብ ዝመጽእ 2025 ንድሓር፡ ዓመታዊ 
ክሳብ 200 ሽሕ ቶን ዝበጽሕ ሃይድሮጅን 
ጋዝ ካብ ማይ ከተፍሪ ተሊማ ከምዘላ 
ገሊጹ። እቲ ኮሚሽን ኣብ ሓበሬታኡ፡ 
ካብዚ ዝተጠቕሰ ዓመተ-ምህረት ንድሓር፡ 
ዓመታዊ ብሃይድሮጅን ዝሰርሓ ኣስታት 
50 ሽሕ ተሽከርከርቲ ኣብ ስራሕ ክውዕላ 
ምዃነን ሓቢሩ። 
ብደረጃ ዓለም እታ ዝዓበየ መጠን ብከላ 

እትፈጥር ሃገር ምዃና ዝንገረላ ቻይና፡ 
ምንጪ እትጥቀመሉ ጸዓት ሚዛናዊ 
ንምግባርን፡ ክሊማዊ ዋዒ ንምግታእ 
ዝሓንጸጸቶም ሸቶታት ንምውቃዕን 
ኣበርቲዓ ትቃለስ ከምዘላ’ዮም ጸብጻባት 
ዘመልክቱ።

እቲ ተቓዋሚ ብዘይካ’ዚ፡ 1.2 ሚልዮን 
ሩብልስ (11,500 ዶላር) ክኸፍል’ውን 
በቲ ቤት-ፍርዲ ተኣዚዙ ኣሎ። 
ኣኽበርቲ ሕጊ ሩስያ፡ ናቫልኒ፡ ነቲ ንሱ 

ዝመርሖ ፖለቲካዊ ሰልፊ ተባሂሉ ካብ 
ዝተወፈየ ገንዘብ 4.7 ሚልዮን ሰሪቑ ኣብ 
ውልቃዊ ዋኒኑ ከምዘውዓሎ ብምኽሳስ፡ 

ምስቲ ኣብ ልዕሊ ቤት-
ፍርዲ ዘርኣዮ ንዕቀት 
ተደሚሩ ናይ 13 
ዓመት ጽኑዕ ማእሰርቲ 
ክእዘዘሉ’ዮም ነቲ ኣብ 
ሞስኮ ዝርከብ ቤት-
ፍርዲ ክሓቱ ጸኒሖም። 
እዚ ወዲ 45 ዓመት 

መራሒ ተቓዋሚ 

ሰልፊ፡ ኣቐዲሙ ብዝፈጸሞ ካልእ በደላት፡ 
ዝሓለፈ ክልተ ዓመትን 8 ወርሒን ኣብ 
ማሕቡስ’ዩ ተዳጒኑ ኣሕሊፉዎ።
እንተዀነ፡ እዚ ቤት-ፍርዲ ሩስያ ኣብ 

ልዕሊኡ በይኑዎ ዘሎ መቕጻዕቲ፡ ናይ 
መንግስቲ ሩስያ ፖለቲካዊ ድፍኢት 
ከምዘለዎ’ዮም ሓያለ ወገናት ምዕራብ 
ዝገልጹ።
ናቫልኒ፡ ኣብ ነሓሰ 2020 መንነቶም 

ካብ ዘይተፈልጡ ወገናት ከሚካላዊ 
መጥቃዕቲ ኣጋጢሙዎ ንህጹጽ 
ሕክምና ናብ ጀርመን ከይዱ ከምዝነበረ፡ 
ብዝተገብረሉ ፍሉይ ሕክምናዊ ክንክን 
ምስ ሓወየ ድማ ካብ ብዙሓት ወገናት 
ንዝቐረበሉ መጠንቀቕታ ነጺጉ ናብ ሃገሩ 
ከምዝተመልሰ ኣይርሳዕን።

ሃይድሮጅን ጋዝ፡ ብዝተሓላለኸ 
መስርሕ ኣቢሉ ካብ ማይ ዝምንጩ 
ብከላ ዘይፈጥር ዓይነት ጸዓት ኰይኑ፡ 
ምስቲ ካብ ባህርያዊ ጋዝ ወይ ከሰል 
ንምፍራዩ ዝግበር መስርሕ ክነጻጸር 
እንከሎ፡ ዝተሓተ ጸዓት ከምዘድልዮ 
ክኢላታት ናይቲ ዓውዲ የረድኡ።
ብመሰረት ጸብጻባት፡ ቻይና ኣብዚ 

እዋን ዓመታዊ 33 ሚልዮን ቶን 
ሃይድሮጅን ተፍሪ ኣላ። እንተዀነ፡ 
80 ሚእታዊት ናይቲ እተፍርዮ ዘላ 
ሃይድሮጅን ምንጩ ከሰልን ባህርያዊ 
ጋዝን እዩ። ኣብ 2019፡ እታ ሃገር 500 
ሽሕ ቶን ሃይድሮጅን ጸዓት ካብ ማይ 
ከምዘፍረየት ድማ እቶም ጸብጻባት 
የመልክቱ።
ካብ ማይ ሃይድሮጅን ጋዝ ናይ 

ምምዕባል መስርሕ ኣዝዩ ብዙሕ 
ወጻኢታት ዝሓትት ብምዃኑ፡ ኣብ 
ምዕቡላት ይዅና ኣብ ምምዕባል 
ዝርከባ ሃገራት ከምቲ ዝድለ ክምዕብል 
ከምዘይክኣለ’ዩ ዝግለጽ።

ብማርክሳዊ-ለኒናዊ ስነ-ሓሳብ እናተመርሐ 
ኣብታ ሃገር መሰረታዊ ለውጢታት 
ከተኣታቱን ልዑል ህዝባዊ 
ደገፍ ክረክብን ክኢሉ 
ዝነበረ ሳንካራ፡ ኣብ ጥቅምቲ 
1987 ኣብ ቤተ-መንግስቱ 
ኣኼባ እናካየደ እንከሎ’ዩ 
ብዕጡቓት ወተሃደራት ምስ 
12 መሳርሕቱ ተረሺኑ። 
ብድሕሪኡ ናብ ስልጣን 
ዝደየበ ብለይዝ ኮምፓዎረ 
ድማ፡ ቀንዲ ዓርኩን 
መሳርሕቱን ብምንባሩ፡ 

“ነታ ኮረሻ ስልጣን ክወርስ ክብል’ዩ 
ከም ዝቕንጸል ገይሩዎ” ዝብል ወረ ኣብ 
መላእ’ታ ሃገር ከምዝተዘርግሐ፡ ናይ ሽዑ 
ጸብጻባት የመልክቱ።

